
ᒪᐃ 17, 2023 
 
ᓯᕗᓕᖅᑎ ᐸᐅᓗᓯ ᐊᕿᐊᕈᖅ 
ᒥᓂᔅᑕ ᑲᒪᒋᔭᓕᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ 
ᓄᓇᕗᒻᒥ ᒪᓕᒐᓕᐅᕐᕕᒃ 
P.O. Box 2410  
Iqaluit, NU X0A 0H0 
 
ᐊᐃᖓᐃ ᒥᓂᔅᑕ ᐊᕿᐊᕈᖅ, 
 
ᐱᔾᔪᑎᓕᒃ: ᐆᒻᒪᖅᑯᑎᓄᑦ ᖃᐅᔨᓴᐅᑎᙳᐊᑦ ᐊᑭᓕᒐᒃᓴᑦ ᐋᖅᑭᒋᐊᖅᑕᐅᒃᑲᓐᓂᖁᓪᓗᒋᑦ ᑐᒃᓯᕋᐅᑦ, 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᓄᓇᕗᒻᒥ ᐅᓂᒃᑳᖓ 2023-01. 
 
ᑎᑎᖅᑲᑎᒍᑦ ᐅᓪᓗᓕᖅᓯᒪᔪᖅ ᕕᕗᐊᕆ 16, 2023, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᓇᔪᓚᐅᖅᐳᖅ 
ᒥᓂᔅᑕᒧᑦ ᑲᒪᒋᔭᓕᖕᒧᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ ᐊᖏᖅᑕᐅᔪᒪᓪᓗᑎᒃ ᐋᖅᑭᒋᐊᖅᓯᔪᒪᔪᑦ 
ᐊᑐᕆᐊᓕᖏᑦ ᒪᓕᒋᐊᓕᖏᓪᓗ ᐱᔨᑦᑎᕋᐅᑎᓄᑦ ᐊᒃᑐᐊᓂᓖᑦ ᐆᒻᒪᖅᑯᑎᓄᑦ ᖃᐅᔨᓴᐅᑎᙳᐊᑦ ᐊᑭᓕᒐᒃᓴᓄᑦ 
(NMP). ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑐᒃᓯᕋᓚᐅᖅᐳᑦ ᐊᖏᖅᑕᐅᖁᔨᓪᓗᑎᒃ ᐱᕚᓪᓕᖅᑎᑕᐅᖁᓪᓗᒍ ᐃᓛᒃᑯᑦ 
ᐆᒻᒪᖅᑯᑎᑐᕈᓯᖅ ᑭᒡᓕᖃᖅᑎᑕᐅᓗᓂ 10 ᑭᓗᐅᐊᑦᔅᒥᑦ 15 ᑭᓗᐅᐊᑦᒧᑦ, ᐅᓄᖅᓯᒋᐊᖅᑕᐅᖁᓪᓗᒍᓗ 
ᓄᓇᓕᖕᓂ ᒐᕙᒪᒋᔭᐅᔪᑦ ᐊᑭᓕᖅᓯᒪᔭᕆᐊᖃᖅᑕᖏᑦ ᐊᑕᐅᓯᐅᓚᐅᖅᑐᑦ ᒪᕐᕉᓕᕐᓗᑎᒃ. ᑎᑎᖅᑲᑎᒍ 
ᐅᓪᓗᓕᖅᓯᒪᔪᖅ ᕕᕗᐊᕆ 20, 2023, ᒥᓂᔅᑕ ᑲᒪᒋᔭᓕᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ 
ᑐᒃᓯᕋᓚᐅᖅᐳᖅ ᐅᖃᐅᔾᔭᐅᔪᒪᓪᓗᓂ ᐆᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔨᑦ ᑲᑎᒪᔨᖏᓐᓄᑦ (URRC) ᑐᕌᖓᔪᓂᑦ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ (QEC) ᑐᒃᓯᕋᐅᑎᖓᓐᓄᑦ. 
 
ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐃᓄᓕᒫᓂᒃ ᐱᓕᕆᑎᓪᓗᒋᑦ ᕿᒥᕐᕈᑎᓪᓗᒋᓪᓗ ᑐᒃᓯᕋᐅᑎᒥᒃ 
ᐋᖅᑭᒋᐊᖅᑕᐅᒃᑲᓐᓂᕐᕕᒃᓴᖓᑕ ᐅᓪᓗᖓᓂᒃ ᐆᒻᒪᖅᑯᑎᓄᑦ ᖃᐅᔨᓴᐅᑎᙳᐊᑦ ᐊᑭᓕᒐᒃᓴᓄᑦ ᐊᒥᐊᒃᑯᖏᓐᓂᒃ 
ᐆᒻᒪᖅᑯᑎᓄᑦ ᖃᐅᔨᓴᐅᑎᙳᐊᑦ ᐊᑭᓕᒐᒃᓴᓄᑦ ᐊᑭᓕᖅᓱᐃᔨᑦ ᐊᑐᖅᑕᐃᓐᓇᕆᓂᐊᖅᑕᖏᓐᓂᒃ ᖄᖏᐅᑎᔪᓂᒃ 
ᐊᐅᓚᐅᑎᓄᑦ ᐅᑭᐊᒃᓵᖅ/ᐅᑭᐅᖅ ᑐᒃᓯᕋᐅᑕᐅᓯᒪᔪᖅ 15-ᑭᓗᐊᑦ−ᒧᑦ ᐃᓄᖕᓄᑦ ᐊᑭᓕᖅᓱᐃᔨᓄᑦ 
ᐊᑐᒃᑲᓐᓂᕈᓐᓇᖅᑐᓄᑦ ᐆᒻᒪᖅᑯᑎᑐᕈᓯᕐᓄᑦ ᑭᒡᓕᒋᑎᑕᒧᑦ. ᑖᓐᓇ ᑐᒃᓯᕋᐅᑎᒃᑲᓐᓂᖅ ᑐᙵᕕᖃᓚᐅᖅᐳᖅ 
ᕿᒥᕐᕈᔭᐅᔪᓂᒃ ᐊᑭᓕᖅᓱᐃᔨᑦ ᑐᓐᓂᖅᑯᑎᖏᓐᓂᒃ ᐊᒻᒪ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᖃᐅᔨᖃᑦᑕᖅᓯᒪᔭᖏᓐᓂᒃ 
ᐆᒻᒪᖅᑯᑎᓄᑦ ᖃᐅᔨᓴᐅᑎᙳᐊᑦ ᐊᑭᓕᒐᒃᓴᓄᑦ ᒫᓐᓇᒧᑦ ᑎᑭᖦᖢᒍ. 

ᑭᐅᓗᒍ ᑐᒃᓯᕋᐅᑦ ᒥᓂᔅᑕᐅᓪᓗ ᑐᒃᓯᕋᐅᑖ, ᐃᓚᓕᐅᑎᓯᒪᔪᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦᑕ 
ᐅᓂᒃᑳᖓᓂ 2023-01 ᑕᑯᒋᐊᕐᓂᐊᖅᐸᑦ, ᐱᔾᔪᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᐆᒻᒪᖅᑯᑎᓄᑦ 
ᖃᐅᔨᓴᐅᑎᙳᐊᑦ ᐊᑭᓕᒐᒃᓴᑦ ᐋᖅᑭᒋᐊᖅᑕᐅᒃᑲᓐᓂᕐᓂᖏᓐᓄᑦ ᑐᒃᓯᕋᐅᑎᒧᑦ.  
 
ᐃᓚᓐᓇᕆᔭᐃᑦ, 
 
 

 
 
ᒫᓂᑲ ᐃᐅᓪ−ᑲᓇᔪᖅ, ᐃᒃᓯᕙᐅᑕᖅ 
ᓄᓇᕗᒻᒥ ᐆᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔨᑦ ᑲᑎᒪᔨᖏᑦ 
 
ᐱᖃᑕᐅᔪᑦ: ᔨᒥ ᐅᓈᓕᒃ,  ᒥᓂᔅᑕᐅᑉ ᑐᒡᓕᐊ, ᒐᕙᒪᓕᕆᔨᒃᑯᓐᓄᑦ  

ᕆᒃ ᕼᐊᓐᑦ, ᐊᖓᔪᖅᑳᖅ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ  
ᒪᓕᒐᓕᐅᖅᑎ ᑕᐃᕕᑎ ᔪᐊᓇᓯ, ᒥᓂᔅᑕ ᑲᒪᒋᔭᓕᒃ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ 
ᓘᕆ−ᐋᓐ ᐅᐊᐃᑦ, ᓯᕗᓕᖅᑎᓄᑦ ᑐᑭᒧᐊᒃᑎᑦᑎᔨ, ᐆᒻᒪᖅᑯᑎᑦ ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓄᑦ 

 



 

 

 
 
 
 
 

ᐅᓂᒃᑳᑦ ᑐᕌᒃᑐᑦ ᒥᓂᔅᑕ ᑲᒪᒋᔭᓕᖕᒧᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ ᐅᑯᐊ 
ᐱᔾᔪᑎᒋᓪᓗᒋᑦ: 

 
ᐆᒻᒪᖅᑯᑎᓄᑦ ᖃᐅᔨᓴᐅᑎᙳᐊᑦ ᐊᑭᓕᒐᒃᓴᑦ ᐋᖅᑭᒋᐊᖅᑕᐅᖁᓪᓗᒍ ᑐᒃᓯᕋᐅᑦ 

 
 

ᐅᓂᒃᑳᓕᐊᖅ 2023-01 
 
 
 
 
 

 
 

ᒪᐃ 17, 2023 
 
 



 
 

ᒪᒃᐱᖅᑐᒐᖅ 1 

ᓄᓇᕗᒻᒥ ᐆᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔨᑦ ᑲᑎᒪᔨᖏᑦ 

 
 

ᐃᓚᒋᔭᐅᔪᑦ 
 
 
 

ᒫᓂᑲ ᐃᐅᓪ ᑲᓇᔪᖅ ᐃᒃᓯᕙᐅᑕᖅ 

ᒍᕌᒻ ᓛᒃ ᐃᒃᓯᕙᐅᑕᐅᑉ ᑐᒡᓕᐊ 

ᕌᐱᓐ ᓯᖕᑭᓕᐊ ᑲᑎᒪᔨ 

 
 
 
 

ᐃᑲᔪᖅᑐᐃᔨ
ᑦ 

 
 
 

ᓘᕆ−ᐋᓐ ᐅᐊᐃᑦ ᑐᑭᒧᐊᒃᑎᑦᑎᔨᒻᒪᕆᒃ 

ᐅᐄᑦ ᕕᓅ ᖃᐅᔨᒪᔨᑕᖅ 

 



 
 

ᒪᒃᐱᖅᑐᒐᖅ 2 

ᑎᑎᖅᓯᒪᔪᑦ ᓇᐃᓈᕈᑎᑦ 

GN ᓄᓇᕗᑦ ᒐᕙᒪᖓ 

GNWT ᓄᓇᑦᓯᐊᕐᒥ ᒐᕙᒪᖓ 

GRA ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑦ 

kW ᑭᓗᐋᑦ  

NMP ᐆᒻᒪᖅᑯᑎᓄᑦ ᖃᐅᔨᓴᐅᑎᙳᐊᑎᒍᑦ ᐊᑭᓕᒐᒃᓴᑦ 

NTPC ᓄᓇᑦᓯᐊᖅ ᐆᒻᒪᖅᑯᑎᓕᕆᔨᒃᑯᑦ 

QEC ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 

QEC Act ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᐱᖁᔭᖓ 

RCC ᑮᓇᐅᔭᓕᐊᑦ ᐊᑭᓄᑦ ᓇᓪᓕᐅᒃᑯᒫᒧᑦ 

T&Cs ᐱᓕᕆᐊᕆᔭᐅᔭᕆᐊᓕᑦ ᒪᓕᒋᐊᓕᓪᓗ ᐱᔨᑦᑎᕋᕐᓂᐊᕐᓗᑎᒃ 

URRC ᓄᓇᕗᒻᒥ ᐆᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔨᑦ ᑲᑎᒪᔨᖏᑦ 

URRC Act ᐆᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔨᑦ ᑲᑎᒪᔨᖏᓐᓄᑦ ᐱᖁᔭᖅ 

ᐃᓗᓕᖏᑦ 

1.0 BACKGROUND ................................................................. Error! Bookmark not defined. 

2.0 PARTICULARS OF THE APPLICATION ...................... Error! Bookmark not defined. 

3.0 PROCESS ............................................................................. Error! Bookmark not defined. 

3.1 MAJOR OR MINOR APPLICATIONS ............ ERROR! BOOKMARK NOT DEFINED. 

3.2 PUBLIC PROCESS ................................................ ERROR! BOOKMARK NOT DEFINED. 

4.0 EXAMINATION OF THE APPLICATION .................... Error! Bookmark not defined. 

4.1 MATTERS RAISED DIRECTLY IN THE APPLICATION ... ERROR! BOOKMARK NOT 
DEFINED. 

4.2 MATTERS RAISED BY PUBLIC SUBMISSIONS ................ ERROR! BOOKMARK NOT 
DEFINED. 

4.3 MATTERS RAISED BY THE URRC IN ITS EXAMINATION OF THE APPLICATION
 ................................................................................... ERROR! BOOKMARK NOT DEFINED. 

5.0 URRC RECOMMENDATIONS ...................................... Error! Bookmark not defined. 

1.0 ᐱᓕᕆᐊᖑᓯᒪᔪᑦ 

1. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ (QEC), ᑎᒃᑯᐊᖅᑕᐅᓯᒪᓪᓗᓂ ᐆᒻᒪᖅᑯᑎᓕᕆᔨᐅᓪᓗᓂ, 

ᒪᓕᒋᐊᖃᖅᑎᑕᐅᕗᖅ ᐊᒡᒍᖅᓯᒪᓂᓕᒃ 12−ᒥᒃ ᐅᑯᓇᓂ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᑕ ᐱᖁᔭᖓᓂ (URRC−ᑯᑦ ᐱᖁᔭᖓᑦ), ᕿᓂᕐᓗᑎᒃ ᐊᖏᖅᑕᐅᓂᕐᒥᒃ 

ᑲᒪᒋᔭᒃᓴᖃᖅᑎᑕᐅᔪᒥᑦ ᒥᓂᔅᑕᒥᑦ ᓴᖅᑭᑎᑦᑎᓚᐅᙱᓐᓂᕐᒥᓂ ᖃᔅᓯᑐᖅᑎᑕᐅᓇᔭᖅᑐᒥᒃ 

ᐊᑭᓕᕆᐊᓕᖕᒥᓪᓘᓐᓃᑦ. ᑖᓐᓇ ᐱᓪᓗᒍ, ᐊᒡᒍᖅᓯᒪᓂᓕᒃ 12 ᐆᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᑦ ᐱᖁᔭᖓ ᐱᔪᓐᓇᖅᑎᑦᑎᔪᖅ ᑐᒃᓯᕋᐅᑎᒥᒃ ᐊᖏᖅᑕᐅᖁᓪᓗᒍ ᐊᑭᖏᓐᓄᑦ 

ᐊᑭᓕᕆᐊᓕᖕᒥᓪᓘᓐᓃᑦ ᐃᒪᐃᓕᖓᓗᑎᒃ: 

(1) ᑎᒃᑯᐊᖅᑕᐅᓯᒪᔪᖅ ᐆᒻᒪᖅᑯᑎ ᐊᑐᖅᑕᐅᕙᒃᑐᖅ ᐊᑐᖅᑎᑦᑎᔪᒪᒍᓂ 

ᖃᔅᓯᐅᓇᔭᖅᑎᑕᐅᓂᖓᓂᒃ ᐊᑭᓕᕆᐊᖃᖅᐸᒃᑐᒥᒡᓘᓐᓃᑦ ᐱᓇᔪᒍᑕᐅᓂᐊᖅᐳᖅ 

ᑎᑎᕋᖅᓯᒪᓗᓂ ᒥᓂᔅᑕᒧᑦ ᑲᒪᒋᔭᖃᖅᑐᒧᑦ ᐊᖏᖅᑕᐅᖁᓗᒍ ᖃᔅᓯᐅᓂᖓ ᐊᑭᓕᕆᐊᓕᒃ 

ᐊᑭᓕᕆᐊᓕᒡᓘᓐᓃᑦ. 

 

ᑐᒃᓯᕋᕐᓂᖅ ᐅᖃᐅᔾᔪᖅᑕᐅᓂᕐᒥᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ 

(2) ᐅᓪᓗᑦ 15 ᐃᓗᐊᓂ ᐱᓚᐅᖅᑎᓪᓗᒍ ᐱᓇᔫᑎᒥᒃ ᒪᓕᒡᓗᒍ ᐃᓚᒃᑲᓐᓂᖓ (1), ᒥᓂᔅᑕ 

ᑲᒪᒋᔭᓕᒃ ᑐᒃᓯᕋᕐᓂᐊᖅᐳᖅ ᐅᖃᐅᔾᔪᖅᑕᐅᔾᔪᑎᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ. 

 

ᖃᐅᔨᒃᑲᐃᔾᔪᑎ ᓂᕈᐊᖅᑕᐅᓯᒪᔪᓄᑦ 

(3) ᒥᓂᔅᑕ ᑲᒪᒋᔭᓕᒃ ᑐᓴᐅᒪᑎᑦᑎᖃᑦᑕᕐᓂᐊᖅᐳᖅ ᐅᖃᐅᔾᔪᖅᑕᐅᔪᒪᔪᓂᒃ 

ᐃᓚᒃᑲᓐᓂᖓᒍᑦ (2) ᒪᐃᔭᓄᑦ ᐊᒻᒪ ᒪᓕᒐᓕᐅᖅᑎᓄᑦ ᑭᒡᒐᖅᑐᐃᔪᓄᑦ ᓄᓇᓕᖕᓂ ᒐᕙᒪᐅᔪᓂᒃ 

ᐅᕝᕙᓘᓐᓃᑦ ᑭᒡᒐᖅᑐᖅᑕᒥᓂᒃ ᓄᓇᓕᖕᒥᐅᑦ, ᐃᓱᒪᒋᔭᖓᒍᑦ, 

ᐊᒃᑐᖅᑕᐅᑐᐃᓐᓇᕆᐊᖃᕐᓂᖏᓐᓂᒃ ᐊᑭᖓᓄᑦ ᐅᕝᕙᓘᓐᓃᑦ ᐊᑭᓕᕆᐊᓕᖕᒧᑦ. 

 
2. ᐊᒡᒍᖅᓯᒪᓂᓖᑦ 5(1)(b) ᐊᒻᒪ (e) ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᐱᖁᔭᕐᒥ (ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐱᖁᔭᖓ) ᖃᓄᐃᓕᖓᓂᖓ, ᐊᓯᖏᓪᓘᒐᓗᐊᖅ, ᐱᖁᑕᐅᓂᖏᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ ᐅᑯᐊᖑᖕᒪᑕ: 

(b) ᐸᕐᓇᐃᕙᒡᓗᑎᒃ ᐊᑐᐃᓐᓇᕈᖅᑎᑦᑎᕙᒡᓗᑎᓪᓗ ᓄᓇᕘᒧᑦ ᐊᑯᓂᐅᔪᒃᑯᑦ 

ᐱᔭᐅᔭᕆᐊᓕᖕᓂᒃ ᐊᑭᑐᓗᐊᙱᓪᓗᑎᒃ ᐆᒻᒪᖅᑯᑎᑦ ᐃᓱᒪᒋᔭᐅᖁᓪᓗᒋᑦ ᓄᓇᕗᒻᒥ 

ᐱᔪᒥᒋᔭᖓᓂᒃ ᐱᐅᓯᒋᐊᖅᑕᐅᖁᓪᓗᒍ ᓇᖕᒥᓂᖅᓱᕈᓐᓇᕐᓂᖅ ᐆᒻᒪᖅᑯᑎᓂᒡᓗ 

ᐱᐅᖅᓱᐊᕐᓂᖅ ᐊᒻᒪ ᐆᒻᒪᖅᑯᑎᒋᔭᐅᔪᓐᓇᖅᑐᓂᒃ ᖃᐅᔨᓇᓱᒃᐸᒡᓗᑎᒃ; 

(e) ᒪᓕᒡᓗᒍ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦᑕ ᐱᖁᔭᖓ, ᐋᖅᑭᒃᓯᓂᐊᕐᓗᑎᒃ 

ᐊᑭᖏᓐᓂᒃ ᐊᒻᒪ ᐊᑭᓕᕆᐊᓕᖕᓄᑦ ᐆᒻᒪᖅᑯᑎᓄᑦ ᐊᒻᒪ ᐱᔨᑦᑎᕋᐅᑎᓄᑦ 

ᐊᑐᐃᓐᓇᕈᖅᑎᑕᐅᔪᓂᒃ ᐆᒻᒪᖅᑯᑎᓕᕆᔨᒃᑯᓐᓄᑦ ᐊᒻᒪ ᐊᑭᓕᖅᓱᐃᓂᒃᑯᑦ 

ᐃᑲᔪᖅᑎᖏᓐᓄᑦ;  

 

3. ᐊᒡᒍᖅᓯᒪᓂᓕᒃ 7(e) ᐆᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔨᑦ ᑲᑎᒪᔨᖏᑦᑕ ᐱᖁᔭᖓᓂ ᐅᖃᖅᓯᒪᖕᒪᑦ, 

ᐊᓯᖏᓪᓗ, ᐱᔾᔪᑎᖏᑦ ᐆᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔨᑦ ᑲᑎᒪᔨᖏᑦ (URRC) ᐅᖃᐅᔾᔨᒋᐊᕐᓗᑎᒃ 

ᒥᓂᔅᑕᒧᑦ ᑎᒃᑯᐊᖅᑕᐅᓯᒪᔪᒧᑦ ᐆᒻᒪᖅᑯᑎᓄᑦ ᐱᓪᓗᒍ ᐊᑐᖅᑎᑦᑎᓂᖅ ᐊᑭᓂᑦ ᐊᑭᓕᕆᐊᓕᖕᓄᓪᓗ 

ᒪᓕᒡᓗᒍ ᐊᒡᒍᖅᓯᒪᓂᓕᒃ 11−ᒥ 18−ᒧᑦ (URRC−ᑯᑦ ᐱᖁᔭᖓᓂ). 

4. ᑎᑎᕋᖅᓯᒪᓂᖓ 13(2) ᐅᑯᓇᓂ, ᐆᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔨᑦ ᑲᑎᒪᔨᖏᑦᑕ ᐱᖁᔭᖓᓂ 

ᐅᖃᖅᓯᒪᖕᒪᑦ, ᐊᓯᖏᓐᓂᒡᓗ, ᐆᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔨᑦ ᑲᑎᒪᔨᖏᑦ ᐃᓱᒪᒋᔭᖃᕐᓂᐊᖅᐳᑦ 

ᑕᒪᓐᓇ ᐊᑐᖅᑕᐅᖁᔭᐅᔪᖅ ᖃᔅᓯᐅᓂᕆᔭᖓ ᐊᑭᓕᕆᐊᓕᖕᒧᑦ ᐊᔾᔨᒌᒃᑎᑦᑎᒐᓗᐊᕐᒪᖔᑦ 

ᑐᑭᖃᑦᑎᐊᕐᒪᖔᓪᓗ, ᐃᓱᒪᒃᓴᖅᓯᐅᕈᑎᖃᕐᓗᓂ: 

(b) ᐊᑭᖏᑦ ᐱᔨᑦᑎᕋᕐᓂᕐᒧᑦ, ᐃᓚᐅᓪᓗᑎᒃ ᑐᕌᖓᔪᑦ ᑮᓇᐅᔭᓕᕆᓂᕐᒧᑦ ᐊᑭᖏᑦ; 

(c) ᐊᓯᖏᑦ ᐱᔾᔪᑎᑦ ᐋᖅᑭᒃᓯᒪᔪᑦ ᒪᓕᒐᒃᓴᖏᓐᓂ ᑲᔪᓯᑎᑕᐅᔪᓂ ᐊᕕᒃᓯᒪᓂᖅ 6 

[ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐱᖁᔭᖓᓐᓂ].  

5. ᑎᑎᖅᑲᑎᒍᑦ ᐅᓪᓗᓕᖅᓯᒪᓪᓗᓂ ᕕᕗᐊᕆ 16, 2023−ᒥᒃ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 

ᐱᓇᔪᓚᐅᖅᐳᖅ ᒥᓂᔅᑕᒧᑦ ᑲᒪᒋᔭᒃᓴᓕᖕᒧᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ 

ᐊᖏᖅᑕᐅᔪᒪᓪᓗᑎᒃ ᐋᖅᑭᒋᐊᖅᓯᔪᒪᑎᓪᓗᒋᑦ ᐱᔭᕆᐊᓕᖏᓐᓂᒃ ᒪᓕᒋᐊᓕᖏᓐᓂᒡᓗ 

ᐱᔨᑦᑎᕋᐅᑎᓄᑦ ᐊᒃᑐᐊᓂᓕᖕᓄᑦ ᐆᒻᒪᖅᑯᑎᓄᑦ ᖃᐅᔨᓴᐅᑎᙳᐊᑦ ᐊᑭᓕᒐᒃᓴᓄᑦ (NMP). 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑐᒃᓯᕋᓚᐅᖅᐳᑦ ᐊᖏᖅᑕᐅᖁᔨᓪᓗᑎᒃ ᐅᓄᖅᓯᒋᐊᖅᑕᐅᖁᓪᓗᒍ 

ᐃᓛᒃᑯᑦ ᐆᒻᒪᖅᑯᑎᖃᖅᑎᑦ ᐃᑯᒻᒪᖅᑯᑎᓕᐅᕈᓐᓇᖅᑕᖓ ᑭᒡᓕᖃᖅᑎᑕᐅᓗᓂ 10 ᑭᓗᐅᐊᑦᔅᒥᑦ 15 

ᑭᓗᐅᐊᑦᒧᑦ, ᐅᓄᖅᓯᒋᐊᖅᑕᐅᓗᑎᒡᓗ ᓄᓇᓕᖕᓂ ᒐᕙᒪᒋᔭᐅᔪᑦ ᐊᑭᓕᖅᓯᒪᔭᕆᐊᖃᖅᑕᖏᑦ 

ᐊᑕᐅᓯᕐᒥᑦ ᒪᕐᕉᓕᕐᓗᑎᒃ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐅᖃᓚᐅᕆᕗᑦ 

ᐱᓕᕆᐊᖑᖃᑕᐅᑎᓪᓗᒍᒎᖅ ᑐᒃᓯᕋᐅᑦ ᐋᖅᑭᒋᐊᖅᑕᐅᖁᓪᓗᒋᑦ ᐱᓕᕆᐊᕆᔭᐅᔭᕆᐊᓖᑦ 

ᒪᓕᒃᑕᐅᒋᐊᓖᓪᓗ, ᓄᑖᙳᕆᐊᖅᑕᐅᖁᔨᕗᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐆᒻᒪᖅᑯᑎᓄᑦ 

ᖃᐅᔨᓴᐅᑎᙳᐊᑦ ᐊᑭᓕᒐᒃᓴᑦ ᐊᑐᐊᒐᖓᓂᒃ. ᑎᑎᖅᑲᑎᒍ ᐅᓪᓗᓕᖅᓯᒪᔪᖅ ᕕᕗᐊᕆ 20, 2023, 

ᒥᓂᔅᑕ ᑲᒪᒋᔭᓕᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ ᑐᒃᓯᕋᓚᐅᕐᒪᑦ ᐅᖃᐅᔾᔭᐅᒋᐊᕈᒪᓪᓗᓂ 

ᓄᓇᕗᒻᒥ ᐆᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔨᑦ ᑲᑎᒪᔨᖏᓐᓄᑦ (URRC) ᑐᕌᖓᔪᓂᑦ ᖁᓪᓕᖅ 

ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ ᑐᒃᓯᕋᐅᑖᓄᑦ. ᐆᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔨᑦ 

ᑲᑎᒪᔨᖏᑕ (URRC) ᐃᓱᒪᒃᓴᖅᓯᐅᕈᑎᒋᑎᓪᓗᓂᒋᑦ ᑕᒪᑯᐊ ᐱᓕᕆᐊᖑᔪᑦ ᐋᖅᑭᒃᑕᐅᓯᒪᔪᑦ 

ᑕᕝᕙᓂ ᐅᓂᒃᑳᓕᐊᖑᓯᒪᔪᒥ. 

2.0 ᐱᓗᐊᙳᐊᖅᑐᑦ ᑐᒃᓯᕋᐅᑎᒥᑦ 

6. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐅᖃᐅᓯᖃᓚᐅᖅᐳᑦ ᑐᕌᕆᔭᐅᔪᖅ ᐆᒻᒪᖅᑯᑎᓄᑦ 

ᖃᐅᔨᓴᐅᑎᙳᐊᑦ ᐊᑭᓕᒐᒃᓴᓄᑦ ᐅᔾᔨᕐᓇᖅᓯᑎᑦᑎᔪᒪᓪᓗᑎᒃ ᐊᑐᖅᑕᐅᕙᖕᓂᖓᓂᒃ 

ᐊᓯᔾᔨᒋᐊᒐᒃᓴᐅᓪᓗᓂ ᐆᒻᒪᖅᑯᑎᖃᖅᑎᑦᑎᓂᕐᒥᒃ ᓄᓇᕗᒻᒥ, ᒥᑭᒡᓕᒋᐊᖅᑎᑦᑎᓗᓂ 

ᐊᑐᓪᓚᕆᒋᐊᖃᖅᐸᖕᓂᖓᓂᒃ ᐅᖅᓱᐊᓗᖕᓂᒃ ᐱᓕᕆᐊᖃᕐᓗᓂᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᒥᑭᒡᓕᒋᐊᖅᑎᑦᑎᓂᕐᒧᑦ.  

7. 2021-ᒥ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᖃᐅᔨᒃᑲᐃᔨᖃᓚᐅᖅᐳᑦ ᕿᒥᕐᕈᔨᒋᔭᐅᓪᓗᓂ 

ᐱᑕᖃᖅᐸᒌᖅᑐᓂᒃ ᐊᑐᐊᒐᕐᒥᒃ ᐱᓕᕆᐊᒃᓴᓂᒡᓗ ᐱᓕᕆᐊᒃᓴᖃᖅᑎᑦᑎᕙᒡᓗᓂ 

ᑐᙵᕕᖃᖅᑎᑕᐅᓪᓗᑎᒃ ᐱᓕᕆᐊᕆᕙᒃᑕᖏᓐᓄᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ 

ᐊᓯᔾᔨᒋᐊᒐᒃᓴᐅᔪᒥᒃ ᐆᒻᒪᖅᑯᓯᐅᕐᓂᕐᒧᑦ ᑐᕌᕆᔭᖏᓐᓂᒃ ᐊᓯᖏᓐᓂᒡᓗ ᑲᓇᑕᒥᐅᓄᑦ 

ᐱᔪᓐᓇᕐᕕᖃᕐᕕᒋᔭᖏᓐᓄᑦ ᐊᑐᖅᑕᐅᕙᒃᑐᓂᒃ. ᐊᑐᓕᖁᔭᐅᔪᑦ ᑐᙵᕕᒋᓪᓗᒋᑦ ᐅᓂᒃᑳᒥ, ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐅᑯᓂᖓ ᐋᖅᑭᒋᐊᖅᓯᔪᒪᕗᑦ ᑎᑎᕋᖅᓯᒪᓂᖓ "D"−ᒥ (ᖃᓄᐃᑦᑑᓂᖏᑦ 

ᐆᒻᒪᖅᑯᑎᓄᑦ ᖃᐅᔨᓴᐅᑎᙳᐊᓄᑦ ᐊᑭᓕᒐᒃᓴᓄᑦ ᐱᔨᑦᑎᕋᐅᑎᑦ) ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ 

ᐱᔭᐅᔭᕆᐊᓖᑦ ᒪᓕᒃᑕᐅᒋᐊᓖᓪᓗ. 

8. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐊᖏᖅᑕᐅᖁᔨᓚᐅᕆᕗᑦ ᐋᖅᑭᒋᐊᖅᑕᐅᖁᓪᓗᒍ 

ᐱᔭᐅᔭᕆᐊᓖᑦ ᒪᓕᒃᑕᐅᒋᐊᓖᓪᓗ ᐊᒃᑐᐊᓂᓖᑦ ᐆᒻᒪᖅᑯᑎᓄᑦ ᖃᐅᔨᓴᐅᑎᙳᐊᑦ ᐊᑭᓕᒐᒃᓴᓄᑦ. 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑐᒃᓯᕋᓚᐅᖅᐳᑦ ᐊᖏᖅᑕᐅᖁᔨᓪᓗᑎᒃ ᐅᓄᖅᓯᒋᐊᖅᑕᐅᖁᓪᓗᒍ 

ᐃᓛᒃᑯᑦ ᐆᒻᒪᖅᑯᑎᖃᖅᑎᑦ ᐃᑯᒻᒪᖅᑯᑎᓕᐅᕈᓐᓇᖅᑕᖓ ᑭᒡᓕᖃᖅᑎᑕᐅᓗᓂ 10 ᑭᓗᐅᐊᑦᔅᒥᑦ 15 

ᑭᓗᐅᐊᑦᒧᑦ, ᐅᓄᖅᓯᒋᐊᖅᑕᐅᓗᑎᒡᓗ ᓄᓇᓕᖕᓂ ᒐᕙᒪᒋᔭᐅᔪᑦ ᐊᑭᓕᖅᓯᒪᔭᕆᐊᖃᖅᑕᖏᑦ 

ᐊᑕᐅᓯᕐᒥᑦ ᒪᕐᕉᓕᕐᓗᑎᒃ. 

9. ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐃᓄᓕᒫᖅᑎᑦᑎᑎᓪᓗᒋᑦ ᕿᒥᕐᕈᓪᓗᒍᓗ ᑐᒃᓯᕋᐅᑎ, 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐲᖅᓯᔪᒪᓚᐅᕐᒥᔪᑦ ᐊᕐᕌᒍᓕᒫᒧᑦ ᐋᖅᑭᒋᐊᖅᑕᐅᒃᑲᓐᓂᕐᕕᒃᓴᖓᑕ 

ᐅᓪᓗᖓᓂᒃ ᐆᒻᒪᖅᑯᑎᓄᑦ ᖃᐅᔨᓴᐅᑎᙳᐊᑦ ᐊᑭᓕᒐᒃᓴᓄᑦ ᐊᒥᐊᒃᑯᖏᓐᓂᒃ ᐆᒻᒪᖅᑯᑎᓄᑦ 

ᖃᐅᔨᓴᐅᑎᙳᐊᑦ ᐊᑭᓕᒐᒃᓴᓄᑦ ᐊᑐᖅᑕᐃᓐᓇᕆᓂᐊᖅᑕᖏᓐᓂᒃ ᖄᖏᐅᑎᔪᓂᒃ ᐊᐅᓚᐅᑎᓂᒃ 

ᐅᑭᐊᒃᓵᖅ/ᐅᑭᐅᖅ ᑐᒃᓯᕋᐅᑕᐅᓯᒪᔪᑦ 15ᑭᓗᐊᑦ−ᒧᑦ ᐃᓛᒃᑰᖅᑐᓄᑦ ᐊᑭᓕᖅᓱᐃᔨᓄᑦ 

ᐊᑐᒃᑲᓐᓂᕈᓐᓇᖅᑐᓂᒃ ᐆᒻᒪᖅᑯᑎᑐᕈᓯᕐᓄᑦ ᑭᒡᓕᒋᑎᑕᐅᔪᒧᑦ. ᑖᓐᓇ ᑐᒃᓯᕋᐅᑎᒃᑲᓐᓂᖅ 

ᑐᙵᕕᖃᓚᐅᖅᐳᖅ ᕿᒥᕐᕈᔭᐅᔪᓂᒃ ᐊᑭᓕᖅᓱᐃᔨᑦ ᑐᓐᓂᖅᑯᑎᖏᓐᓂᒃ ᐊᒻᒪ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᖃᐅᔨᖃᑦᑕᖅᓯᒪᔭᖏᓐᓂᒃ ᐆᒻᒪᖅᑯᑎᓄᑦ ᖃᐅᔨᓴᐅᑎᙳᐊᑦ ᐊᑭᓕᒐᒃᓴᓄᑦ 

ᒫᓐᓇᒧᑦ ᑎᑭᖦᖢᒍ.  

10. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐅᖃᓚᐅᕆᕗᑦ ᐱᓕᕆᐊᖑᖃᑕᐅᑎᓪᓗᒍᒎᖅ ᑐᒃᓯᕋᐅᑦ 

ᐋᖅᑭᒋᐊᖅᑕᐅᖁᓪᓗᒋᑦ ᐱᓕᕆᐊᕆᔭᐅᔭᕆᐊᓖᑦ ᒪᓕᒃᑕᐅᒋᐊᓖᓪᓗ, ᓄᑖᙳᕆᐊᖅᑕᐅᖁᔨᕗᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐆᒻᒪᖅᑯᑎᓄᑦ ᖃᐅᔨᓴᐅᑎᙳᐊᑦ ᐊᑭᓕᒐᒃᓴᑦ ᐊᑐᐊᒐᖓᓂᒃ. 

11. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐋᖅᑭᒃᓯᓯᒪᓕᖅᐳᑦ ᐊᑐᖅᑕᐅᔪᓐᓇᖅᑐᒥᒃ 

ᖃᐅᔨᓇᓱᖃᑦᑕᕐᓂᐊᕐᓗᑎᒃ ᐅᓂᒃᑲᐅᓯᖃᕐᓂᐊᕐᓗᑎᒡᓗ ᑮᓇᐅᔭᑎᒍᑦ ᐊᒃᑐᖅᓯᓂᐅᕙᒃᑐᓂᒃ 

ᐆᒻᒪᖅᑯᑎᓄᑦ ᖃᐅᔨᓴᐅᑎᙳᐊᑦ ᐊᑭᓕᒐᒃᓴᓄᑦ (ᐊᒥᐊᒃᑯᑦ ᐲᔭᐃᕝᕕᐅᓯᒪᓪᓗᑎᒃ ᐱᔭᐅᕙᓪᓕᐊᔪᓂᒃ 

ᐊᓯᐅᔨᔭᐅᔪᓂᒃ ᐳᓴᒋᔭᐅᓪᓗᑎᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᐊᖏᖅᓯᒪᔭᖏᑦ 

ᑮᓇᐅᔭᖅᑖᕆᔭᐅᕙᓪᓕᐊᔪᓄᑦ ᐱᔭᐅᕙᓪᓕᐊᔭᕆᐊᓕᖕᓄᑦ). ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐅᖃᓚᐅᖅᐳᑦ ᐱᓕᕆᔾᔪᓯᖅ ᓄᑖᙳᕆᐊᒐᒃᓴᐅᓂᖓᓂᒃ ᓄᑖᖑᑎᓪᓗᒋᑦ ᐆᒻᒪᖅᑯᑎᓄᑦ 

ᖃᐅᔨᓴᐅᑎᙳᐊᓄᑦ ᐊᑭᓕᒐᒃᓴᑦ ᐃᓚᐅᓕᖅᐸᑕ ᐱᓕᕆᐊᒧᑦ ᐊᑐᖅᐸᒃᖢᑎᒡᓗ ᐊᔾᔨᐸᓗᖏᓐᓂᒃ 

ᓇᓗᓇᐃᖅᓯᔾᔪᑎᓂᒃ ᐊᓯᖏᓐᓂᒃ ᐆᒻᒪᖅᑯᑎᓂᒃ ᖃᐅᔨᓴᓕᖅᐸᑕ ᐆᒻᒪᖅᑯᑎᓄᑦ ᖃᐅᔨᓴᐅᑎᙳᐊᓄᑦ 

ᐊᑭᓕᒐᒃᓴᓄᑦ ᐱᓕᕆᐊᖏᓐᓂᒃ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᒫᓐᓇ ᐊᒥᐊᒃᑯᑦ 

ᐲᔭᐃᕝᕕᐅᓚᐅᖅᑎᓪᓗᒋᑦ ᑮᓇᐅᔭᓕᐊᑦ ᐊᓯᐅᔨᔭᐅᔪᑦ 0.06%−ᒦᓐᓂᐊᕋᓱᒋᔭᐅᕗᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐊᖏᖅᑕᐅᓯᒪᔪᑦ ᑮᓇᐅᔭᖅᑖᕆᔭᐅᕙᓪᓕᐊᔪᓂᒃ.   

3.0 ᐱᓕᕆᕙᓪᓕᐊᓂᖅ 

3.1 ᐊᖏᔪᓄᑦ ᐅᕝᕙᓘᓐᓃᑦ ᒥᑭᑦᑐᓄᑦ ᑐᒃᓯᕋᐅᑎᑦ 

12. ᐆᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᑕ ᐱᖁᔭᖅᑎᒍᑦ, ᐃᒪᐃᓕᐅᕆᐊᖃᖅᑎᑕᐅᖕᒪᑕ 

ᐅᑯᓇᙵᑐᐊᖅ ᐃᓱᒪᓕᐅᕈᑕᐅᔪᓐᓇᕐᓗᑎᒃ ᐆᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔨᑦ ᑲᑎᒪᔨᖏᓐᓄᑦ, 

ᐆᒻᒪᖅᑯᑎᑦ ᐊᑭᖏᓐᓂᑦ ᕿᒥᕐᕈᔨᑦ ᑲᑎᒪᔨᖏᑦ ᐃᓱᒪᓕᐅᕆᓗᑎᒃ ᐃᒫᖑᓂᐊᖅᐸᑕᓗᓐᓃᑦ ᑐᒃᓯᕋᐅᑎ 

ᒥᑭᑦᑑᒃᐸᑦ ᐅᕝᕙᓘᓐᓃ ᐊᖏᔫᒃᐸᑦ ᐊᑑᑎᖃᕐᓗᓂ ᐃᓱᒪᓕᐅᕈᑕᐅᓂᐊᖅᐳᖅ ᓇᒻᒪᓈᕐᓗᒍ 

ᐱᓕᕆᐊᖑᓂᖓ ᑐᒃᓯᕋᐅᑎ; ᒥᑭᑦᑐᓄᑦ ᑐᒃᓯᕋᐅᑎ ᑭᒡᓕᖃᖅᐸᒃᖢᑎᒃ 90 ᐅᓪᓗᓄᑦ ᐆᒻᒪᖅᑯᑏᑦ 

ᐊᑭᖏᓐᓂᑦ ᕿᒥᕐᕈᔨᑦ ᑲᑎᒪᔨᖏᑦ ᐅᖃᕆᐊᖅᑐᕐᓂᐊᕐᓗᑎᒃ ᑲᒪᒋᔭᓕᖕᒧᑦ ᒥᓂᔅᑕᒧᑦ 

ᐃᒫᖑᑎᓪᓗᒋᓪᓕ ᐊᖏᔪᖅ ᑐᒃᓯᕋᐅᑎ ᑭᒡᓕᖃᕐᓗᓂ 150 ᐅᓪᓗᓄᑦ.  

13. ᒥᓂᔅᑕ ᐅᖃᖅᑐᖅ ᑖᓐᓇ ᑐᒃᓯᕋᐅᑎ ᑭᒡᒐᖅᑐᐃᓂᖓᓄᑦ ᑐᒃᓯᕋᐅᒻᒥᑦ ᒥᑭᑦᑐᓄᑦ 

ᐋᖅᑭᒋᐊᕆᔪᒪᓪᓗᑎᒃ ᐆᒻᒪᖅᑯᑎᓕᕆᔨᒃᑯᓐᓂ ᐱᔭᐅᔭᕆᐊᓕᖕᓄᑦ ᒪᓕᒃᑕᐅᒋᐊᓕᖕᓄᓪᓗ ᑐᕌᖓᔪᑦ 

ᐆᒻᒪᖅᑯᑎᓄᑦ ᖃᐅᔨᓴᐅᑎᙳᐊᖅᑎᒍᑦ ᐊᑭᓕᒐᒃᓴᓄᑦ. ᒥᓂᔅᑕ ᐅᖃᓚᐅᕐᒥᔪᖅ ᒪᓕᒐᓕᐅᖅᑎᓕᒫᑦ 

ᐊᒻᒪ ᒪᐃᔭᓕᒫᑦ ᑐᓴᖅᑎᑕᐅᓂᐊᕐᓂᖏᓐᓂᒃ ᑐᒃᓯᕋᐅᑎᐅᑉ ᒥᒃᓵᓄᑦ. 

14. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐃᓱᒪᒋᔭᖃᖅᑐᑦ ᑐᒃᓯᕋᐅᑎ ᐱᕐᔪᐊᖑᙱᓐᓂᖓᓂᑦ. 

ᖃᐅᔨᒃᑲᐃᔭᕆᐊᖃᕐᓂᖅ, ᐃᓄᓕᒫᓂᒃ ᑐᓂᓯᔭᕆᐊᖃᕐᓂᖅ, ᑐᓴᖅᑕᐅᔪᒪᔪᑦ ᐊᒻᒪ ᑭᐅᔾᔪᑕᐅᔪᑦ 

ᐊᑐᖅᑕᐅᔪᓐᓇᖅᑐᑦ ᐅᓪᓗᑦ 90-ᐃᓗᐊᓂ ᐊᒻᒪ ᐅᓪᓗᑦ 90 ᐊᓂᒍᖅᐸᑕ ᑐᓂᓯᓂᐊᕐᓗᓂ 

ᐅᓂᒃᑳᒥᒃ ᒥᓂᔅᑕᒧᑦ ᒪᐃ 19,1 2023-ᒥ. 

3.2 ᐃᓄᓕᒫᑎᒍᑦ ᐱᕙᓪᓕᐊᓂᖅ 

15. ᐊᑐᖅᑎᓪᓗᒍ ᐊᐃᕆᓕ 2021, ᐆᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔨᑦ ᑲᑎᒪᔨᖏᑦ (URRC) 

ᑎᓕᓯᔾᔪᑎᓕᐊᖏᑦ ᑐᒃᓯᕋᐅᑎᑦ ᐱᔭᐅᑎᑕᐅᖁᓪᓗᒋᑦ ᐊᑐᓂ ᐊᒃᑐᖅᑕᐅᔪᓂ ᓄᓇᓕᖕᓂᑦ 

ᐱᔨᑦᑎᕋᖅᑕᐅᔪᓂᒡᓗ ᖁᓪᓕᖅ ᐆᒻᒪᖅᑯᑎᕆᔨᒃᑯᑦ ᑎᒥᖁᑖᓄᑦ. ᖃᐅᔨᒪᑎᑦᑎᔾᔪᑎᑦ 

ᑕᑯᔭᒃᓴᐅᓕᖅᑎᑕᐅᓚᐅᕐᒪᑕ ᐆᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔨᑦ ᑲᑎᒪᔨᖏᑕ (URRC) 

ᐃᑭᐊᖅᑭᕕᖓᓐᓂ, ᐃᓅᖃᑎᒌᓂᒃ ᑐᓱᐅᒪᑎᑦᑎᔾᔪᑎᖓᒍᑦ, ᐊᒻᒪᓗ ᐱᔭᐅᑎᑕᐅᓪᓗᑎᒃ ᒐᕙᒪᒃᑯᑦ 

 
1 ᐅᓪᓗᑦ 90-ᓄᑦ ᐃᓱᓕᕝᕕᒃᓴᖃᖅᑐᖅ ᓈᑦᑏᖑᔭᖅ, ᒪᐃ 21; ᑭᓯᐊᓂ, ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 
ᐋᖅᑭᒋᐊᕆᓯᒪᔪᑦ ᐃᓱᓕᕝᕕᒃᓴᖓᓂᑦ ᒪᐃ 19-ᒧᑦ.  

ᑐᓴᐅᒪᑎᑦᑎᔨᖏᑕ ᐃᖅᑲᓇᐃᔭᖅᑎᖏᓐᓄᑦ (GLO) ᑕᒪᐃᓐᓂᒃ ᓄᓇᓕᖕᓂ, 

ᑎᑎᖅᑲᐅᓯᐊᖅᑎᑕᐅᓪᓗᑎᒃ ᐊᑐᓂ ᒪᓕᒐᓕᐅᖅᑎᐅᖃᑕᐅᔪᑦ ᓄᓇᕗᒻᒥ, ᒪᐃᔭᒋᔭᐅᔪᑦ ᐊᒻᒪᓗ 

ᕼᐋᒻᒪᓚᒃᑯᑦ ᐊᐅᓚᑦᑎᔨᖏᑦ (SAO) ᓄᓇᕘᓕᒫᒥ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦᑕᐅᖅ 

ᖃᐅᔨᑎᑦᑎᕙᒃᑭᕗᑦ ᐋᖅᑭᒃᑕᐅᓯᒪᓪᓗᑎᒃ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᑦ ᐱᖁᔭᖓᓂ. 

16. ᐆᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔨᑦ ᑲᑎᒪᔨᖏᑦ ᑐᒃᓯᕋᓚᐅᕐᒪᑕ ᑐᓴᐅᒪᔾᔪᑎᒃᓴᒃᑲᓐᓂᕐᓂᒃ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᑐᒃᓯᕋᐅᑖᓂᑦ. ᑕᒪᓐᓇ ᐱᓕᕆᐊᖑᓚᐅᕐᒪᑦ ᒪᕐᕈᐃᓕᖓᔪᑎᒍ 

ᐱᓕᕆᐊᖑᓪᓗᑎᒃ ᑐᓴᐅᒪᔾᔪᑎᒃᓴᑦ ᑐᒃᓯᕋᐅᑕᐅᓂᖏᓐᓂ. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᑦ ᐊᐱᕆᓯᒪᔪᑦ ᐊᒥᓱᒐᓚᖕᓂᑦ ᐊᐱᖅᑯᑎᓂᑦ ᐊᒃᑐᐊᓂᖃᖅᑐᓂᑦ ᑐᒃᓯᕋᐅᑎᓄᑦ 

ᐱᔾᔪᑕᐅᔪᓄᓪᓗ ᓴᖅᑭᑕᐅᓯᒪᔪᓄᑦ ᑭᒃᑯᑐᐃᓐᓇᕐᓄᑦ ᑐᓂᔭᐅᔪᓂᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑎᒥᖁᑖ ᑭᐅᓚᐅᕐᒪᑦ ᒪᕐᕉᖕᓂᒃ ᐱᓕᕆᐊᖑᓂᖏᓐᓂ ᑐᓴᐅᒪᔾᔪᑎᒃᓴᑦ ᑐᒃᓯᕌᖑᔫᖕᓂᑦ 

ᐅᑯᓇᙶᖅᑐᓂᑦ ᐆᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔨᑦ ᑲᑎᒪᔨᖏᓐᓂᑦ ᒫᑦᓯ 29, 2023−ᒥ, ᐊᒻᒪᓗ 

ᐊᐃᕆᓕ 11, 2023−ᒥ. 

17. ᐆᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔨᑦ ᑲᑎᒪᔨᖏᑦ (URRC) ᐱᔭᐅᑎᑦᑎᓚᐅᕆᓪᓗᑎᒃ 

ᐱᕕᒃᓴᖃᑦᑎᑦᑎᓂᕐᒥᑦ ᐃᓄᓕᒫᑦ ᑎᑎᕋᒃᓯᒪᔪᑎᒍ ᐅᖃᕐᕕᓴᖃᖅᑎᑕᐅᓪᓗᑎᒃ ᑐᕌᖓᔪᓂᑦ 

ᑐᒃᓯᕋᐅᑎᓂᑦ ᑐᓂᔭᐅᖁᓪᓗᒋᑦ ᐃᓱᓕᕝᕕᒃᓴᓕᖕᒧᑦ ᒫᑦᓯ 27, 2023−ᒥ. ᒪᕐᕉᖕᓂᑦ 

ᑎᑎᕋᖅᑕᐅᓯᒪᔪᓂᑦ ᐃᓄᓕᒫᓂᑦ ᑐᓂᔭᐅᔪᒥᑦ ᐱᔭᐅᔪᖃᓚᐅᖅᑐᖅ. ᐱᔾᔪᑕᐅᔪᑦ 

ᐅᖃᐅᓯᐅᓚᐅᖅᑐᑦ ᑐᓐᓂᖅᑯᑕᐅᔪᓂᒃ ᐅᖃᐅᓯᐅᓚᐅᖅᐳᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑎᒥᖁᑖᓄᑦ ᑭᐅᑎᓪᓗᒋᑦ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦᑕ ᑐᑭᓯᒋᐊᕈᑎᒃᓴᑦ 

ᑐᒃᓯᕋᐅᑕᐅᓯᒪᔪᓂᒃ ᐃᓱᒪᒋᔭᐅᓚᐅᖅᓯᒪᓪᓗᑎᒡᓗ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ 

ᐅᓂᒃᑲᐅᓯᐅᑎᓪᓗᒋᑦ. 

4.0 ᑐᒃᓯᕋᐅᑦ ᕿᒥᕐᕈᔭᐅᓂᖓ  

18. ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔨᑦ ᑲᑎᒪᔨᖏᑦ ᖃᐅᔨᑎᑦᑎᓪᓗᑎᒃ ᑐᒃᓯᕋᐅᑦ 

ᐅᓄᖅᓯᒋᐊᖅᑕᐅᖁᓪᓗᒍ ᐃᓛᒃᑰᖅᑐᓄᑦ ᐊᑭᓕᖅᓱᐃᔨᓄᑦ ᐊᓯᔾᔨᒐᒃᓴᐅᔪᓄᑦ ᐊᐅᓚᐅᑎᑦ 

ᐃᓱᖃᕐᕕᖓᓂ 10 kW−ᒥ 15 ᑭᓗᕚᑦᒧᑦ, ᐅᓄᖅᓯᒋᐊᖅᓯᒪᔪᑦ ᖃᔅᓯᐅᓂᖏᑦ Hᐋᒻᒪᓚᒃᑯᑦ 

ᑮᓇᐅᔭᖃᕐᕕᖏᓐᓂ ᐊᑕᐅᓯᕐᒧᑦ ᓄᓇᓕᖕᒧᑦ ᐊᑕᐅᓯᕐᒥᑦ ᒪᕐᕉᖕᓄᑦ, ᑭᖑᓂᖓᒍᓪᓗ ᑐᒃᓯᕋᐅᑦ 

ᐲᖁᓪᓗᒍ ᐊᕐᕌᒍᑕᒫᖅᓯᐅᑦ ᐋᖅᑭᒋᐊᖅᑕᐅᒃᑲᓐᓂᕐᓂᖓᑕ ᐅᓪᓗᖓ ᐆᒻᒪᖅᑯᑎᓄᑦ 

ᖃᐅᔨᓴᐅᑎᙳᐊᑦ ᐊᑭᓕᒐᒃᓴᓄᑦ ᑮᓇᐅᔭᒃᑯᕕᖏᓐᓄᑦ ᖁᕝᕙᕆᐊᕈᑎᓄᑦ. 

19. ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᓇᓗᓇᐃᖅᓯᕗᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐋᖅᑭᒋᐊᖅᓯᖁᔨᓂᖏᓐᓂᒃ ᑎᑎᕋᖅᓯᒪᓂᓕᒃ D−ᒥ ᐱᔭᐅᔭᕆᐊᓖᑦ ᒪᓕᒃᑕᐅᒋᐊᓖᓪᓗ ᐊᒻᒪ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐆᒻᒪᖅᑯᑎᓄᑦ ᖃᐅᔨᓴᐅᑎᙳᐊᑎᒍᑦ ᐊᑭᓕᒐᒃᓴᑦ ᐊᑐᐊᒐᖓᓂᒃ 

ᐊᒃᑐᐊᓂᖃᖁᓪᓗᒋᑦ ᖁᓛᓂ ᑕᐃᔭᐅᓯᒪᔪᓂᒃ ᑐᒃᓯᕋᐅᑎᓂᒃ ᐱᔭᕆᐊᖃᕐᓂᖏᑦ ᒪᓕᒡᓗᒋᑦ. 

20. ᐆᒻᒪᖅᑯᑎᑦ ᐊᑭᖏᓐᓂᑦ ᕿᒥᕐᕈᔨᑦ ᑲᑎᒪᔨᖏᑦ ᑐᙵᕕᖃᖅᑐᑦ ᕿᒥᕐᕈᓂᖏᓐᓂ ᑐᒃᓯᕋᐅᑎᒥ 

ᐱᔾᔪᑎᖏᓐᓂ ᐆᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔨᑦ ᑲᑎᒪᔨᖏᑦᑕ ᐱᖁᔭᖓᓂ ᐊᒻᒪ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᐱᖁᔭᖓᓂ. ᐃᓚᖓ ᐅᖃᐅᓯᐅᓯᒪᔪᖅ ᑐᕌᒐᕆᔭᐅᔪᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᐱᖁᔭᖓᓂ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ "ᐸᕐᓇᐃᓗᑎᒃ 

ᐱᑎᑦᑎᓗᑎᒡᓗ ᓄᓇᕗᒻᒥᐅᑦ ᐊᕗᖓᑲᓪᓚᒃ ᐱᔭᕆᐊᖃᖅᑕᖏᓐᓂᒃ ᐊᑭᑐᓗᐊᙱᑦᑐᓂᒃ 

ᐆᒻᒪᖅᑯᒻᒥᒃ, ᐃᓱᒪᒃᓴᖅᓯᐅᕈᑎᖃᕐᓗᑎᒃ ᓄᓇᕗᒻᒥᐅᑦ ᐱᔪᒪᓂᕆᔭᖓᓂᒃ ᐱᐅᓯᒋᐊᖅᑎᑦᑎᔪᒪᓪᓗᑎᒃ 

ᐆᒻᒪᖅᑯᒻᒥᒃ ᓇᖕᒥᓂᖅᓱᕈᓐᓇᕐᓂᕐᒥᒃ ᐊᑐᓗᐊᕈᓐᓃᕈᒪᓂᕐᒧᓪᓗ ᐆᒻᒪᖅᑯᒻᒥᒃ ᐆᒻᒪᖅᑯᒻᒧᓪᓗ 

ᐊᑐᖅᑕᐅᔪᓐᓇᖅᑐᓂᒃ". ᐃᓚᖓᑦᑕᐅᖅ ᐅᖃᐅᓯᐅᓯᒪᔪᖅ ᑐᕌᒐᕆᔭᐅᔪᖅ 

"ᐆᒻᒪᖅᑯᑎᖃᖅᑎᑦᑎᔨᐅᓗᑎᒃ, ᐊᓯᔾᔨᖅᓱᐃᓗᑎᒃ, ᑐᓂᐅᖅᑲᐃᕙᒡᓗᑎᒃ, ᓯᐊᒻᒪᒃᑎᕆᓗᑎᒃ, 

ᓴᖅᑭᑦᑎᓗᑎᒃ, ᓂᐅᕐᕈᑎᖃᕐᓗᑎᒃ ᐊᒻᒪ ᐆᒻᒪᖅᑯᑎᖃᖅᑎᑦᑎᓗᑎᒃ ᐊᑦᑕᕐᓇᙱᑦᑐᓂᒃ, 

ᑮᓇᐅᔭᓕᐅᕋᓱᖕᓂᕐᒧᑦ ᐱᕙᓪᓕᐊᓂᕐᒧᓪᓗ, ᐊᑑᑎᖃᑦᑎᐊᖅᑐᓂᒃ ᐊᒻᒪ ᑕᑎᒋᔭᒃᓴᐅᔪᓂᒃ 

ᑐᙵᕕᓕᖕᓂᒃ".  ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᕿᒥᕐᕈᓯᒪᔪᑦ ᑐᒃᓯᕋᐅᑎᒥᑦ 

ᒥᑭᓪᓕᕚᓪᓕᑎᑦᑎᓂᕐᒥᑦ ᐊᑭᖏᓐᓂᑦ ᑖᒃᑯᐊ ᒪᕐᕉᒃ ᑐᕌᒐᐃᑦ ᐃᓱᒪᒋᓗᒋᑦ. 



ᒪᒃᐱᖅᑐᒐ

 
 

 

21. ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᖃᐅᔨᑎᑦᑎᓪᓗᑎᒃ ᐊᑐᓂ ᑐᒃᓯᕋᖅᑕᑦ ᐋᖅᑭᒋᐊᕈᑎᑦ 

ᐃᓱᒪᒋᔭᐅᔪᑦ ᐃᓛᒃᑰᕐᓗᑎᒃ, ᐃᓗᓕᖏᓪᓗ ᒫᓐᓇᐅᔪᖅ ᐊᑭᖏᑦ ᓇᓃᓐᓂᖏᓪᓗ ᐆᒻᒪᖅᑯᑎᓄᑦ 

ᖃᐅᔨᓴᐅᑎᙳᐊᑦ ᐊᑭᓕᒐᒃᓴᓄᑦ ᐊᑭᓕᖅᓱᐃᔨᓄᑦ ᐊᐅᓚᓂᖏᓐᓂ, ᒥᑭᑦᑐᑯᓘᖅᑰᔨᖕᒪᑦ. ᑭᓯᐊᓂ, 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᖃᐅᔨᒪᖁᔨᕗᑦ ᖃᔅᓯᐅᓂᖏᑦ ᐆᒻᒪᖅᑯᑎᓄᑦ 

ᖃᐅᔨᓴᐅᑎᙳᐊᑦ ᐊᑭᓕᒐᒃᓴᓄᑦ ᐊᑭᓕᖅᓱᐃᔨᑦ ᐊᐅᓚᐅᑎᖏᑦ ᐊᑭᑦᑐᕆᐊᖅᐸᑕ, 

ᐊᒃᑐᐃᔾᔪᑕᐅᔪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᐊᒻᒪ ᐊᑭᓕᖅᓱᐃᔨᓄᑦ ᐊᑭᑦᑐᕆᐊᕐᓂᐊᕐᒥᔪᑦ, 

ᐃᑲᔫᑕᐅᑐᐃᓐᓇᕆᐊᖃᓛᕆᓪᓗᓂᓗ ᐆᒻᒪᖅᑯᑎᓄᑦ ᖃᐅᔨᓴᐅᑎᙳᐊᑦ ᐊᑭᓕᒐᒃᓴᓄᑦ 

ᐊᑭᓕᖅᓱᐃᔨᓄᑦ ᐊᒻᒪ ᐊᑭᓕᖅᓱᐃᔨᐅᙱᑦᑐᓄᑦ.  

22. ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᖃᐅᔨᑎᑦᑎᓪᓗᑎᒃ ᑐᒃᓯᕋᖅᑕᑦ ᐋᖅᑭᒋᐊᕈᑎᑦ 

ᐱᑎᑦᑎᔪᓐᓇᖅᑐᑦ ᐱᓕᕆᔾᔪᑎᓄᑦ ᒪᑭᒪᐃᓐᓇᕈᑎᒃᓴᓄᓪᓗ/ᑮᓇᐅᔭᓄᑦ ᐊᒃᑑᑎᔪᓄᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ ᐊᑐᖅᑎᖏᓐᓄᓪᓗ. ᖃᐅᔨᒃᑲᐃᔨᐅᑉ ᐅᓂᒃᑳᖓ ᐃᓚᖃᓚᐅᖅᐳᖅ 

ᐅᖃᐅᓯᐅᔪᓂᒃ ᐊᒻᒪ ᖃᐅᔨᓴᖅᑕᐅᔪᓂᒃ ᐱᔾᔪᑎᒋᓪᓗᒋᑦ ᑖᒃᑯᐊ ᐊᒃᑐᐃᔾᔪᑕᐅᔪᑦ. ᐆᒻᒪᖅᑯᑏᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᑕᐃᒪᐃᒻᒪᑦ ᕿᒥᕐᕈᓯᒪᔪᑦ ᐋᖅᑭᒋᐊᕆᓂᕐᒥᑦ ᐱᓕᕆᔾᔪᑎᓄᑦ 

ᑮᓇᐅᔭᓕᐅᕋᓱᐊᕐᓂᕐᒧᓪᓗ/ᑮᓇᐅᔭᓕᕆᔾᔪᑎᓄᑦ ᑐᙵᕕᖃᖅᖢᑎᒃ.  

23. ᐱᓕᕆᔾᔪᑎᓄᑦ ᕿᒥᕐᕈᓂᖅ ᖃᐅᔨᓴᓚᐅᖅᑐᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 

ᐃᓂᖃᖅᑎᑦᑎᔪᓐᓇᖕᒪᖔᑕ ᐊᒥᓲᓂᖏᓐᓂᑦ/ᐊᖏᓂᖏᓐᓂᑦ ᐆᒻᒪᖅᑯᑎᓄᑦ ᖃᐅᔨᓴᐅᑎᙳᐊᑦ 

ᐊᑭᓕᒐᒃᓴᓄᑦ ᐆᒻᒪᖅᑯᑎᓕᕆᔾᔪᑎᖏᓐᓂᑦ ᓄᓇᓕᓕᒫᓂᑦ. ᐱᓕᕆᔾᔪᑎᓄᑦ ᕿᒥᕐᕈᐊᖅᓯᒃᑲᓐᓂᕐᓂᕐᒧᑦ 

ᖃᐅᔨᓴᖅᓯᓂᖅ ᕿᒥᕐᕈᐊᓚᐅᖅᐳᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᐊᔪᙱᓐᓂᕆᔭᖓᓂᒃ 

ᐊᑕᓕᖅᑎᑦᑎᔪᓐᓇᕐᓂᕐᒥᒃ ᐃᓚᓕᐅᔾᔨᔪᓐᓇᕐᓂᕐᒥᒡᓗ ᐆᒻᒪᖅᑯᑎᓄᑦ ᖃᐅᔨᓴᐅᑎᙳᐊᑦ 

ᐊᑭᓕᒐᒃᓴᓄᑦ ᐱᓕᕆᐊᖑᔪᓄᑦ, ᐱᐅᙱᑦᑐᒃᑯᑦ ᐊᒃᑐᖅᓯᙱᖦᖢᑎᒃ ᐱᔨᑦᑎᕋᕐᓂᕆᔭᐅᔪᓂᒃ. 

ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᑕᑎᖃᖅᖢᑎᒃ ᖃᐅᔨᒃᑲᐃᔨᐅᑉ ᐅᓂᒃᑳᖓᓂᒃ 

ᐱᓕᕆᐊᖃᙱᖦᖢᑎᒡᓗ ᓇᖕᒥᓂᖅ ᐱᓕᕆᔾᔪᑎᓄᑦ ᖃᐅᔨᓴᕈᑎᓂᒃ. 

24. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᓇᓗᓇᐃᖅᓯᔪᑦ ᖃᐅᔨᒃᑲᐃᔨᐅᑉ ᐅᓂᒃᑳᖓ 

ᐃᓚᒋᔭᖃᖅᑐᖅ ᐊᑐᓕᖁᔭᐅᔾᔪᑎᓂᑦ ᐱᔾᔪᑎᓕᖕᓂᑦ ᐊᑐᖅᑎᓂᑦ ᐊᓯᔾᔨᕈᓐᓇᖅᑐᓂᑦ 



ᒪᒃᐱᖅᑐᒐ

 
 

 

ᐆᒻᒪᖅᑯᓯᐅᕐᓂᕐᒧᑦ ᑭᒡᓕᖃᕐᓂᕐᒥᑦ, ᐱᔪᓐᓇᖅᑐᓂᑦ ᐊᑭᓕᖅᑐᐃᖃᑦᑕᖅᑐᓄᑦ ᐃᓚᒋᔭᐅᓂᕐᒧᑦ, 

ᓄᓇᓕᖕᓂᓪᓗ ᐊᓯᔾᔨᕈᓐᓇᖅᑐᓂᑦ ᐆᒻᒪᖅᑯᓯᐅᕐᓂᕐᒧᑦ ᑭᓪᓕᖃᕐᓂᕐᒥᑦ.  

25. ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᖃᐅᔨᑎᑦᑎᓪᓗᑎᒃ ᖃᐅᔨᒃᑲᐃᔨᐅᑉ ᐱᖁᔭᖏᑦ 

ᒪᒃᐱᒐᕐᓂ 31 ᐊᒻᒪ 32 ᖃᐅᔨᒃᑲᐃᔨᐅᑉ ᐅᓂᒃᑳᖓᓂ ᐱᓪᓗᒍ ᐃᓄᑑᓗᓂ ᐊᑐᖅᑎᐅᑉ ᐊᖏᓂᖓᑕ 

ᐃᓱᖃᕐᕕᖓ ᐃᒪᓐᓇᐅᖁᔨᔪᖅ "ᖁᓪᓕᒃᑯᑦ ᑭᒃᓕᖃᖅᑎᑦᑎᓇᓱᒋᐊᖃᙱᑦᑐᑦ ᐱᓪᓗᒍ ᐆᒻᒪᖅᑯᑎᓄᑦ 

ᐃᓕᐅᖅᑲᐃᓂᖅ ᐊᑭᓕᖅᓱᐃᔨᐅᑉ ᓇᖕᒥᓂᖅ ᐊᑐᖅᑕᖓᓂᒃ ᐊᑐᒃᑲᓐᓂᕈᓐᓇᖅᑐᖅ ᐆᒻᒪᖅᑯᑎᒥᒃ 

ᐃᓕᔭᐅᓂᖓ ᐅᓚᕕᓴᐃᙱᑐᐊᖅᐸᑦ ᐆᒻᒪᖅᑯᑎᓄᑦ ᐅᐊᔭᓄᑦ" ᐊᒻᒪ "ᑖᓐᓇ ᐱᑎᑦᑎᓇᔭᖅᑐᖅ 

ᓇᓗᓇᙱᑦᑐᓂᒃ ᐊᔭᐅᕆᒋᐊᕈᑎᓂᒃ ᐊᑐᖅᑎᓄᑦ ᑲᔪᓯᓗᓂ ᑕᐃᒪᓐᓈᓗᒃ ᐱᕙᓪᓕᐊᓂᕐᒥ 

ᐊᔪᕐᓇᙱᒃᑳᖓᑦ ᐱᑎᓪᓗᒍ ᓇᖕᒥᓂᖅ ᐆᒻᒪᖅᑯᑎᓄᑦ ᐱᔭᕆᐊᓕᖏᑦ.2" ᖃᐅᔨᒃᑲᐃᔨ 

ᓇᓗᓇᐃᓚᐅᖅᑐᖅ ᐱᒻᒪᕆᐅᔪᒥᒃ ᐃᓱᒪᒋᔭᖃᕐᓂᕐᒥᒃ ᑖᒃᑯᐊ ᐊᑐᒃᑲᓐᓂᕈᓐᓇᖅᑐᑦ ᐊᐅᓚᐅᑎᑦ 

ᐅᓚᕕᓴᐃᖕᒪᖔᑕᓘᓐᓃᑦ ᐆᒻᒪᖅᑯᑎᐅᑉ ᐆᒻᒪᖅᑯᑎᖃᕈᓐᓇᕐᓂᖓᓂ ᐊᒻᒪ ᑐᙵᑦᑎᐊᕐᓂᖓᓂᒃ. 

26. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᖏᖃᑎᖃᖅᑐᑦ ᖃᐅᔨᒃᑲᐃᔨᐅᑉ ᐅᓂᒃᑳᖓᓂᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᓇᓗᓇᐃᖅᓯᒋᐊᓖᑦ ᐅᐊᔭᒃᑰᖅᑐᓂᑦ ᑕᑎᒋᔭᐅᔪᓐᓇᕐᓂᕐᒥᑦ 

ᑐᙵᕕᖃᕐᓂᕐᒥᓪᓗ ᑕᒪᐃᓐᓂ ᓄᓇᓕᖕᓂᑦ. ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ 

ᐃᓱᒪᒋᔭᖃᕐᒥᔪᑦ ᐊᑑᑎᖃᕐᓂᖓᓂᒃ ᐃᓱᓕᕝᕕᖃᖅᑎᑦᑎᓗᓂ ᐊᖏᓂᖓᓂᒃ ᐆᒻᒪᖅᑯᑎᓄᑦ 

ᖃᐅᔨᓴᐅᑎᙳᐊᑦ ᐊᑭᓕᒐᒃᓴᓄᑦ ᐊᑭᓕᖅᓱᐃᔨᓄᑦ ᐊᑐᒃᑲᓐᓂᕈᓐᓇᖅᑐᓂᒃ ᐊᐅᓚᐅᑎᓂᑦ 

ᓇᓕᒧᖁᓪᓗᒍ ᐊᑭᓕᖅᓱᐃᔨᐅᑉ ᓇᖕᒥᓂᖅ ᐆᒻᒪᖅᑯᑎᒋᔭᕆᐊᖃᖅᑕᖏᓐᓄᑦ. 

27. ᑮᓇᐅᔭᓕᐅᕋᓱᖕᓂᕐᒧᑦ/ᑮᓇᐅᔭᓕᕆᓂᕐᒧᑦ ᕿᒥᕐᕈᐊᖅᓯᒃᑲᓐᓂᕐᓂᖅ ᖃᐅᔨᓴᖅᓯᓚᐅᖅᐳᖅ ᑕᒪᒃᑯᐊ 

ᐊᓯᔾᔨᖅᑕᐅᔪᒪᔪᑦ ᓈᒻᒪᙱᓪᓕᐅᖅᑎᑦᑎᖕᒪᖔᑕᓘᓐᓃᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂᒃ, 

ᐆᒻᒪᖅᑯᑎᓄᑦ ᖃᐅᔨᓴᐅᑎᙳᐊᑦ ᐊᑭᓕᒐᒃᓴᓄᑦ ᐊᑭᓕᖅᓱᐃᕙᒃᑐᓄᑦ ᐅᕝᕙᓘᓐᓃᑦ ᐆᒻᒪᖅᑯᑎᓄᑦ 

ᖃᐅᔨᓴᐅᑎᙳᐊᑦ ᐊᑭᓕᒐᒃᓴᓂᒃ ᐊᑭᓕᖅᓱᐃᕙᙱᑦᑐᓄᑦ. ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ 

ᑲᑎᒪᔨᖏᑦ ᐃᓱᒪᒋᔭᖃᖅᑐᑦ ᑖᒃᑯᐊ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐆᒻᒪᖅᑯᑎᓄᑦ 

ᖃᐅᔨᓴᐅᑎᙳᐊᑦ ᐊᑭᓕᒐᒃᓴᓄᑦ ᐊᑭᓕᖅᓱᐃᔨᑦ ᐃᑲᔪᖃᑎᒌᒋᐊᖃᙱᓚᑦ ᐆᒻᒪᖅᑯᑎᓄᑦ 

ᖃᐅᔨᓴᐅᑎᙳᐊᑦ ᐊᑭᓕᒐᒃᓴᓄᑦ ᐊᑭᓕᖅᓱᐃᕙᒃᑐᓄᑦ, ᐊᒻᒪᓗ, ᐃᒡᓗᖔᖓᓄᑦ, ᐆᒻᒪᖅᑯᑎᓄᑦ 

 
2 ᐊᒃᓱᕉᑕᐅᓪᓗᑎᒃ ᐃᓚᓕᐅᔾᔭᐅᔪᑦ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ. 



ᒪᒃᐱᖅᑐᒐ

 
 

 

ᖃᐅᔨᓴᐅᑎᙳᐊᑦ ᐊᑭᓕᒐᒃᓴᓄᑦ ᐊᑭᓕᖅᓱᐃᕙᒃᑐᑦ ᐃᑲᔪᖃᑎᒌᒋᐊᖃᙱᓚᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂᒃ ᐅᕝᕙᓘᓐᓃᑦ ᐆᒻᒪᖅᑯᑎᓄᑦ ᖃᐅᔨᓴᐅᑎᙳᐊᑦ ᐊᑭᓕᒐᒃᓴᓄᑦ 

ᐊᑭᓕᖅᓱᐃᕙᙱᑦᑐᓄᑦ.  

28. ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᐃᓱᒪᔪᑦ ᐱᐅᓛᒃᑯᑦ ᐱᑎᓪᓗᒍ 

ᐱᓂᕐᓗᒃᑕᐅᔪᖃᙱᓪᓗᓂ ᖃᐅᔨᒪᒋᐊᕐᓗᓂ ᐊᑭᖏᑦ ᖃᐅᔨᑎᑦᑎᔾᔪᑎᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᐊᑭᖏᓐᓄᑦ ᓯᕗᒡᒍᔾᔨᓗᑎᒃ ᐆᒻᒪᖅᑯᑎᓄᑦ ᖃᐅᔨᓴᐅᑎᙳᐊᑦ 

ᐊᑭᓕᒐᒃᓴᓄᑦ ᐊᑭᓕᖅᓱᐃᔨᓄᑦ ᐊᒻᒪ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 

ᑮᓇᐅᔭᓕᐅᕈᑕᐅᓇᓲᑎᓄᑦ ᐋᖅᑭᒃᓯᓂᕐᒧᑦ ᐱᑎᑦᑎᙱᑦᑐᓂᒃ ᐊᔾᔨᒌᙱᑦᑐᓄᑦ ᐊᑭᓕᖅᓱᐃᔨᓄᑦ 

ᐅᕝᕙᓘᓐᓃᑦ ᖁᓪᓕᒃᑯᑦ ᑲᔪᓯᓗᑎᒃ ᐅᑎᖅᑎᑕᖏᓐᓂ ᐱᕚᓪᓕᕈᑎᓄᑦ ᐆᒻᒪᖅᑯᑎᓄᑦ 

ᖃᐅᔨᓴᐅᑎᙳᐊᑦ ᐊᑭᓕᒐᒃᓴᓄᑦ ᐊᑭᓕᖅᓱᐃᔨᓄᑦ. ᐱᐅᓛᖑᖅᑰᔨᔪᖅ ᐱᓕᕆᐊᕆᓂᐊᕐᓗᒋᑦ ᐊᑭᓄᑦ 

ᓇᓗᓇᐃᒃᑯᑕᑦ ᐋᖅᑭᒋᐊᕐᓗᒋᑦ ᐋᖅᑭᒃᓯᒪᕙᒌᖅᑐᑦ ᐊᑭᓕᒐᒃᓴᑦ ᐆᒻᒪᖅᑯᑎᓄᓪᓗ ᐊᑭᖏᑦ 

ᐱᐅᓂᖅᓴᒃᑯᑦ ᐊᔾᔨᖃᕐᓗᑎᒃ ᐊᑭᓄᑦ ᐊᑐᖅᑐᓄᑦ (ᒪᓕᒡᖢᒍ ᐊᑭᖓ−ᐱᔨᑦᑎᕋᕐᓂᕐᒧᑦ ᖃᐅᔨᓴᕐᓂᖅ 

ᐊᑐᖅᑕᐅᔪᖅ 2022−ᒥ ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᒻᒥᒃ (GRA).   

29. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᓇᓗᓇᐃᖅᓯᔪᑦ ᐊᐱᖅᑯᑎᖃᖅᓯᒪᓂᖏᓐᓂᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ ᒪᕐᕉᓕᖅᑑᓐᓂᑦ ᐆᒻᒪᖅᑯᑏᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ 

ᑐᒃᓯᕋᐅᒻᒥᒃ ᐱᔾᔪᑎᓕᖕᓂᑦ ᑮᓇᐅᔭᐃᑦ ᐃᓯᖅᐸᓕᐊᔪᑦ ᐊᑭᖏᓐᓄᑦ ᐊᑭᓕᖅᑐᐃᓂᕐᒧᑦ 

(ᑮᓇᐅᔭᓕᐊᓂᒃ ᐊᑭᓕᖅᑕᐅᔪᓂᒡᓗ) ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂᑦ ᐋᖅᑭᒃᑕᐅᓯᒪᔪᓄᑦ 

ᐊᑭᓕᒐᒃᓴᓄᑦ. ᑕᐃᒪᙵᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑭᐅᔭᕌᖓᑦ 

ᓯᕗᓪᓕᐅᔾᔭᐅᓗᐊᖅᓯᒪᙱᓐᓂᖓᓂᒃ ᐊᓯᖏᓐᓄᑦ ᐱᔾᔪᑕᐅᔪᓄᑦ ᐊᒻᒪ 

ᐅᖓᕙᕆᐊᖅᑕᐅᔪᓐᓇᖅᖢᓂ ᖃᑯᒍᒃᑲᓐᓂᖅ. ᑕᐃᒪᐃᒃᑲᓗᐊᖅᑎᓪᓗᒍ, ᐆᒻᒪᖅᑯᑏᑦ ᐊᑭᖏᓐᓄᑦ 

ᕿᒥᕐᕈᔩᑦ ᑲᑎᒪᔨᖏᑦ ᐊᓯᔾᔩᖁᔨᓚᐅᖅᐳᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᐊᑭᒋᑎᑕᖏᓐᓄᑦ, 

ᐱᐅᓯᒋᐊᖅᑕᐅᖁᓪᓗᒍᓗ ᑮᓇᐅᔭᓕᐊᑦ ᐊᑭᓕᖅᑕᐅᔪᓪᓗ ᐊᑭᖏᑦ, ᐊᑭᑦᑐᕆᐊᖅᑎᓪᓗᒋᑦ 

ᐋᖅᑭᒃᓯᒪᕙᒌᖅᑐᑦ ᐊᑭᓕᒐᒃᓴᑦ ᐱᐅᓂᖅᓴᒃᑯᑦ ᐊᔾᔨᖃᕐᓗᑎᒃ ᐊᑭᒋᑎᑕᓄᑦ ᑕᐃᒪᐃᓐᓄᑦ. 

30. ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᐃᓱᒪᔪᑦ ᑐᒃᓯᕋᖅᑕᓂ ᐋᖅᑭᒋᐊᖅᑕᐅᓂᕐᒧᑦ 

ᐋᖅᑭᑦᑎᐊᖅᓯᒪᔪᑦ ᐊᑖᓂ ᑐᙵᕕᒋᓪᓗᒋᑦ ᓇᑭᙶᕐᓂᖏᑦ.  



ᒪᒃᐱᖅᑐᒐ

 
 

 

4.1 ᐱᔾᔪᑕᐅᔪᑦ ᓴᖅᑭᑕᑦ ᑐᒃᓯᕋᐅᒻᒥᒃ 

31. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑐᒃᓯᕋᓚᐅᖅᐳᑦ ᐅᓄᖅᓯᒋᐊᖅᑕᐅᖁᓪᓗᒋᑦ ᐃᓛᒃᑰᖅᑐᑦ 

ᐊᑭᓕᖅᓱᐃᔨᑦ ᐊᑐᒃᑲᓐᓂᕈᓐᓇᖅᑐᑦ ᐆᒻᒪᖅᑯᑎᖅᑐᕈᓰᑦ ᐱᔪᓐᓇᕐᓂᕆᔭᐅᔪᒧᑦ ᑭᒡᓕᒋᑎᑕᐅᔪᖅ 10 

kW−ᒥᑦ 15 kW−ᒧᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐃᑲᔪᖅᑐᐃᓚᐅᖅᐳᑦ 

ᐅᓄᖅᓯᒋᐊᖅᑕᐅᓂᖏᓐᓄᑦ ᖃᐅᔨᒃᑲᐃᔨᐅᑉ ᐅᓂᒃᑳᖓᓂ. ᐱᑕᖃᖅᑰᔨᓚᐅᙱᑦᑐᖅ ᐱᓕᕆᔾᔪᑎᓄᑦ 

ᐃᓱᒫᓘᑎᓂᒃ ᖃᐅᔨᒪᔨᑕᐅᑉ ᐅᓂᒃᑳᖓᓂ ᐱᓪᓗᒍ ᐊᒥᓱᕈᕆᐊᕐᓂᖓ 10 kW−ᒥᑦ 15 kW−ᒧᑦ. 

ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᐊᖏᖃᑎᖃᖅᑐᑦ ᐊᑭᑦᑐᕆᐊᖅᑕᐅᓂᖓ 

ᓈᒻᒪᒐᓱᒋᔭᐅᓪᓗᓂ, ᐊᒃᑐᐃᓂᖃᔾᔮᙱᑐᐊᖅᐸᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ, 

ᐆᒻᒪᖅᑯᑎᓄᑦ ᖃᐅᔨᓴᐅᑎᙳᐊᖅᑎᒍᑦ ᐊᑭᓕᖅᓱᐃᔨᓄᑦ ᐊᑭᓕᖅᓱᐃᔨᐅᙱᑦᑐᓄᓪᓘᓐᓃᑦ. 

32. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑐᒃᓯᕋᓚᐅᖅᐳᑦ ᐅᓄᖅᓯᒋᐊᖁᓪᓗᒋᑦ ᐊᑐᐃᓐᓇᐅᓂᖏᑦ 

ᐆᒻᒪᖅᑯᑎᓄᑦ ᖃᐅᔨᓴᐅᑎᙳᐊᑦ ᐊᑭᓕᒐᒃᓴᓄᑦ ᐊᑕᐅᓯᕐᒥᒃ ᒪᕐᕉᖕᓂᓪᓗ ᓄᓇᓕᖕᓂ 

ᑮᓇᐅᔭᓕᕆᔾᔪᑎᓂᒃ ᑕᒪᐃᓐᓂᒃ ᓄᓇᓕᖕᓂ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 

ᐃᑲᔪᖅᑐᐃᓚᐅᖅᐳᑦ ᐅᓄᖅᓯᒋᐊᖅᑕᐅᓂᖏᓐᓄᑦ ᖃᐅᔨᒃᑲᐃᔨᐅᑉ ᐅᓂᒃᑳᖓᓂ. 

ᐱᑕᖃᖅᑰᔨᓚᐅᙱᑦᑐᖅ ᐱᓕᕆᔾᔪᑎᓄᑦ ᐃᓱᒫᓘᑎᓂᒃ ᖃᐅᔨᒪᔨᑕᐅᑉ ᐅᓂᒃᑳᖓᓂ ᐱᓪᓗᒍ 

ᐊᒥᓱᕈᕆᐊᕐᓂᖓ ᐊᑕᐅᓯᕐᒥᒃ ᒪᕐᕉᖕᓄᑦ (ᐃᒪᐃᓚᐅᖅᐳᖅ, ᐱᖁᔨᕗᖔᓕᐊᕆᔭᐅᔪᖅ 

ᐊᑭᑦᑐᕆᐊᖅᑕᐅᖁᓪᓗᒍ ᑭᒡᓕᖓ ᐱᖓᓱᓄᑦ). ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ 

ᐊᖏᖃᑎᖃᖅᑐᑦ ᐊᑭᑦᑐᕆᐊᖅᑕᐅᓂᖓ ᓈᒻᒪᒐᓱᒋᔭᐅᓪᓗᒍ, ᐊᒃᑐᐃᓂᖃᔾᔮᙱᑐᐊᖅᐸᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ, ᐆᒻᒪᖅᑯᑎᓄᑦ ᖃᐅᔨᓴᐅᑎᙳᐊᑦ ᐊᑭᓕᒐᒃᓴᓄᑦ ᐊᑭᓕᖅᓱᐃᔨᓄᑦ 

ᐊᑭᓕᖅᓱᐃᔨᐅᙱᑦᑐᓄᓪᓘᓐᓃᑦ. 

33. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑐᒃᓯᕋᖅᓯᒪᔪᑦ ᖃᐅᔨᓴᕐᓂᕐᒥᑦ ᐅᓂᒃᑳᓕᐅᕐᓗᑎᓪᓗ 

ᑮᓇᐅᔭᓕᕆᓂᕐᒧᑦ ᐊᒃᑐᐃᓂᐅᔪᑦ ᐆᒻᒪᖅᑯᑎᓄᑦ ᖃᐅᔨᓴᐅᑎᙳᐊᑦ ᐊᑭᓕᒐᒃᓴᓄᑦ ᑐᙵᕕᖃᕐᓗᑎᒃ 

ᑮᓇᐅᔭᖅᑖᕆᔭᐅᕙᓪᓕᐊᔪᓂᑦ ᔭᒐᓯᒪᔪᓂᑦ ᐳᓴᓐᑎᖓᓂᑦ ᐊᖏᖅᑕᐅᓯᒪᔪᓂᑦ 

ᑮᓇᐅᔭᖅᑖᕆᔭᐅᕙᓪᓕᐊᔪᓂᑦ ᐱᔭᕆᐊᖃᖅᑐᓂᑦ. ᑖᓐᓇ ᐊᑐᓕᖁᔭᐅᓚᐅᖅᑐᖅ ᖃᐅᔨᒪᔨᑕᐅᑉ 

ᐅᓂᒃᑳᖓᓂ; ᑭᓯᐊᓂ, ᐊᔾᔨᒌᙱᓐᓂᖏᓐᓂ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᑦ 

ᐱᑕᖃᖅᑎᑕᐅᓚᐅᙱᑦᑐᑦ. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᓇᓗᓇᐃᖅᓯᔪᑦ 



ᒪᒃᐱᖅᑐᒐ

 
 

 

ᐊᔾᔨᑐᐊᖓ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᑦ 1-ᐳᓴᓐᑎᒥᑦ ᑮᓇᐅᔭᓕᐊᓂᑦ ᐊᓯᐅᔨᓂᕐᒥᑦ 

ᐳᓴᓐᑎᖓᓐᓂᑦ ᐲᔭᐃᕝᕕᐅᓚᐅᖅᑎᓪᓗᒋᑦ ᑮᓇᐅᔭᓕᐊᓂᑦ ᐊᑐᖅᑕᐅᔪᓂᑦ ᓄᓇᑦᓯᐊᑉ 

ᒐᕙᒪᒃᑯᖏᓐᓄᑦ (GNWT).  

34. ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᐊᐱᕆᓪᓗᑎᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ 

(URRC−QEC-1-1) ᐱᔾᔪᑎᒋᓪᓗᒋᑦ ᖃᐅᔨᓴᕆᐊᖃᕐᓃᑦ ᐅᓂᒃᑳᓕᐅᕆᐊᖃᕐᓃᓪᓗ ᐊᒥᐊᒃᑯᑦ 

ᑮᓇᐅᔭᓕᐊᓂᑦ ᐊᓯᐊᔨᔭᓂᒃ ᐳᓴᓐᑎᑎᒍᑦ ᑮᓇᐅᔭᓕᐊᓂᑦ. ᐃᒪᓐᓇᐅᖅᑰᔨᖕᒪᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᓈᒻᒪᒃᓴᙱᖦᖢᑎᒃ ᐊᑐᕆᐊᒃᓴᖅ ᐱᓕᕆᔾᔪᓯᕐᒥᒃ ᐊᒃᑐᐊᓂᖃᖅᑐᒥᒃ 

ᐊᔾᔨᒌᙱᓐᓂᖏᓐᓄᑦ ᑮᓇᐅᔭᓕᐊᑦ ᐲᔭᐃᕝᕕᐅᓚᐅᖅᑎᓪᓗᒋᑦ ᑮᓇᐅᔭᓕᐊᑦ 

(ᐃᒪᓐᓇᐅᙱᖔᖅᑐᖅ ᐊᖏᖅᑕᐅᓯᒪᔪᑦ ᑮᓇᐅᔭᖅᑖᕆᔭᐅᕙᓪᓕᐊᔪᑦ). ᐆᒻᒪᖅᑯᑏᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᑦ ᖁᔭᓕᔪᑦ ᑮᓇᐅᔭᓕᐊᑦ ᐊᓯᔾᔨᖅᑕᕐᓂᖏᓐᓂᑦ ᐃᓱᒪᒋᔭᖃᕐᓂᖏᓐᓂᒡᓗ 

ᐊᔾᔨᒌᙱᓐᓂᖏᓐᓂᒃ ᐲᖅᑕᐅᓇᔭᕐᓂᖏᑦ ᐊᖏᖅᑕᐅᓯᒪᔪᑦ ᐅᑎᖅᑐᑦ ᐊᑐᖅᑕᐅᖔᖅᐸᑕ.   

35. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐋᖅᑭᒃᓱᐃᓚᐅᖅᐳᑦ ᐊᔾᔨᒌᙱᓐᓂᖏᓐᓂᒃ ᒪᕐᕉᒃ 

ᐆᒃᑐᕋᐅᑎᐅᔫᒃ ᐲᔭᐃᕝᕕᐅᓚᐅᖅᑎᓪᓗᒋᑦ ᑮᓇᐅᔭᖅᑖᕆᔭᐅᕙᓪᓕᐊᔪᓂᒃ ᐊᓯᐅᔨᔭᐅᔪᓂᒃ (ᓲᕐᓗ, 

ᐳᓴᒋᔭᐅᓪᓗᓂ ᐊᖏᖅᑕᐅᓯᒪᔪᒧᑦ ᑮᓇᐅᔭᖅᑖᕆᔭᐅᕙᓪᓕᐊᔪᒧᑦ ᐱᔭᐅᔭᕆᐊᓕᖕᒧᑦ 

ᐊᖏᖅᑕᐅᓯᒪᔪᒧᓪᓗ ᐅᑎᖅᑎᑦᑎᓂᕐᒧᑦ). ᐊᔾᔨᒌᙱᓐᓂᖃᖅᑎᓐᓇᒋᑦ ᑎᑎᕋᖅᓯᒪᔪᑦ 

ᖃᐅᔨᓴᖅᑕᐅᓂᑯᑦ ᐆᒃᑐᕋᐅᑕᐅᙱᑦᑐᑦ ᑐᑭᖃᖅᑐᐃᓐᓇᐅᕗᑦ. ᑭᓯᐊᓂ, ᐆᒻᒪᖅᑯᑏᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᑦ ᐃᓱᒪᒋᔭᖃᖅᑐᑦ ᐊᔾᔨᒌᙱᓐᓂᖏᑦ ᒐᕙᒪᒃᑯᖏᑦᑕ ᑐᓴᕋᕐᓂᕐᓂᖅᓴᐅᒋᐊᖓᓂᑦ 

ᒪᓕᒡᓗᒍ ᓴᖅᑭᑕᐅᔪᒃᓴᑦ 1 ᑕᑯᒃᓴᐅᑎᑕᖅ ᐊᑖᓂ. ᑎᑎᕋᖅᓯᒪᔪᑦ 1 ᐊᑐᓲᖑᕗᑦ ᑎᑎᕋᖅᓯᒪᔪᑦ 

ᖃᐅᔨᓴᖅᑕᐅᓂᑯᓂᒃ ᑎᑎᕋᖅᓯᒪᔪᑦ 5-1 ᖃᐅᔨᒃᑲᐃᔨᐅᑉ ᐅᓂᒃᑳᖓᓂ ᐊᖏᖅᑕᐅᓯᒪᔪᓪᓗ ᐊᑭᖏᑦ 

2022/23 ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑎᒃᑯᑦ. 

ᑎᑎᕋᖅᓯᒪᔪᑦ 1.  ᖃᓄᖅ ᐊᔾᔨᒌᒃᑎᒋᖕᒪᖔᑕ ᐊᑐᖅᑕᐅᕙᒃᑐᑦ ᖃᔅᓯᐅᓇᓱᒋᓐᓈᓂᐊᕐᓗᓂ ᑮᓇᐅᔭᑎᒍᑦ 

ᐊᒃᑐᖅᓯᓂᕆᓇᔭᖅᑕᖓᓂᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ 

 

ᐆᒻᒪᖅᑯᑎᓄᑦ 
ᐊᑭᓕᒐᒃᓴᑦ 

ᐊᑭᓕᖅᓱᖅᑕᐅᒋᐊ
ᓕᑦ 

ᐃᓕᐅᖅᑲᖅᑕᐅᓂ
ᖏᑦ   

ᐊᖏᓛᖅ 
ᐆᒻᒪᖅᑯᑎᓄᑦ 
ᐊᑭᓕᒐᒃᓴᑦ 

ᐃᓗᓪᓕᖅᑎᒋᔪᓐᓇᕐᓂ
ᖓ  

7% ᑭᒡᓕᖓ 

ᐊᖏᓛᖅ 
ᐆᒻᒪᖅᑯᑎᓄᑦ 
ᐊᑭᓕᒐᒃᓴᑦ 

ᐃᓗᓪᓕᖅᑎᒋᔪᓐᓇᕐᓂ
ᖓ  

20% ᑭᒡᓕᖓ 

ᐊᖏᓛᖅ 
ᐆᒻᒪᖅᑯᑎᓄᑦ 
ᐊᑭᓕᒐᒃᓴᑦ 

ᐃᓗᓪᓕᖅᑎᒋᔪᓐᓇᕐᓂ
ᖓ  

45% ᑭᒡᓕᖓ 



ᒪᒃᐱᖅᑐᒐ

 
 

 

ᒫᓐᓇᒧᑦ ᑎᑭᖦᖢᒍ 

ᐊᒥᐊᒃᑯᑦ 
ᐲᔭᐃᕝᕕᐅᓚᐅᖅᑎᓪᓗᒋᑦ 
ᐊᓯᐅᔨᔭᑦ ᐆᒻᒪᖅᑯᑎᓄᑦ 
ᐊᑭᓕᒐᒃᓴᓄᑦ ($000) 58 596 1,702 3,829 

2022/23 ᐆᒻᒪᖅᑯᑎᑦ 
ᐊᑭᖏᓐᓂᒃ 
ᐊᑭᑦᑐᕆᐊᖁᔨᓂᕐᒧᑦ 
ᑐᒃᓯᕋᐅᑦ ᐊᖏᖅᑕᐅᔪᑦ 
ᑮᓇᐅᔭᖅᑖᕆᔭᐅᕙᓪᓕᐊᔪ
ᑦ ᐱᔭᐅᒋᐊᓕᑦ 132,900 132,900 132,900 132,900 

ᐊᒥᐊᒃᑯᑦ 
ᐲᔭᐃᕝᕕᐅᓚᐅᖅᑎᓪᓗᒋᑦ 
ᑮᓇᐅᔭᓕᐊᑦ ᐊᓯᐅᔨᔭᐅᔪᑦ 
ᐳᓴᓐᑎᖓ 
ᑮᓇᐅᔭᖅᑖᕆᔭᐅᕙᓪᓕᐊᔪ
ᓂᑦ ᐱᔭᕆᐊᖃᖅᑎᓪᓗᒋᑦ 0.04% 0.45% 1.28% 2.88% 

2022/23−ᒧᑦ 
ᐆᒻᒪᖅᑯᑎᑦ ᐊᑭᖏᓐᓂᒃ 
ᐊᑭᑦᑐᕆᐊᖁᔨᓂᕐᒧᑦ 
ᑐᒃᓯᕋᐅᑦ ᐊᖏᖅᑕᐅᔪᑦ 
ᐅᑎᖅᑐᒃᓴᑦ 14,105 14,105 14,105 14,105 

ᐊᒥᐊᒃᑯᑦ 
ᐲᔭᐃᕝᕕᐅᓚᐅᖅᑎᓪᓗᒋᑦ 
ᑮᓇᐅᔭᓕᐊᑦ ᐊᓯᐅᔨᔭᐅᔪᑦ 
ᐳᓴᓐᑎᖓ 
ᑮᓇᐅᔭᖅᑖᕆᔭᐅᕙᓪᓕᐊᔪ
ᓂᑦ ᐅᑎᖅᑎᑕᐅᑎᓪᓗᒋᑦ 0.41% 4.23% 12.07% 27.15% 

ᓄᓇᑦᓯᐊᒥ ᒐᕙᒪᒃᑯᑦ 
ᓇᓗᓇᐃᖅᐳᖅ ᐳᓴᓐᑎᑎᒍᑦ 
ᑮᓇᐅᔭᓕᐊᓂᑦ 1.00% 1.00% 1.00% 1.00% 

 

36. ᑎᑎᕋᖅᓯᒪᔪᑦ 1 ᖁᓛᓂ ᒪᓕᒃᖢᒍ, ᒥᒃᓴᐅᖦᖢᒋᑦ ᐱᓕᕆᐊᖑᙳᐊᖅᑐᑦ ᐊᑐᖅᑕᐅᔪᑦ 

ᖃᐅᔨᒃᑲᐃᔨᐅᑉ ᐅᓂᒃᑳᖓᓂ ᑕᑯᒃᓴᐅᑎᑦᑎᕗᑦ ᑕᒪᐃᓐᓂᒃ ᐱᖓᓱᓂᒃ "ᐊᑭᑐᓛᓂᒃ" ᐊᑭᓕᑦ 

ᖃᐅᔨᓴᖅᑕᐅᔪᑦ ᖃᐅᔨᒃᑲᐃᔨᒧᑦ ᐅᔾᔨᕐᓇᖅᑐᒥᒃ ᐊᒃᑐᐃᔾᔪᑕᐅᕐᔪᐊᕋᔭᖅᐳᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ 1-ᐳᓴᓐᒥ ᖃᐅᔨᒋᐊᕐᕕᐅᓲᓂᒃ ᓄᓇᑦᓯᐊᑉ ᒐᕙᒪᒃᑯᓐᓄᑦ. 



ᒪᒃᐱᖅᑐᒐ

 
 

 

ᑕᑯᒃᓴᐅᑎᑦᑎᖕᒥᔪᖅ ᐊᒥᐊᒃᑯᑦ ᐲᔭᐃᕝᕕᐅᓚᐅᖅᑎᓪᓗᒋᑦ ᑮᓇᐅᔭᓕᐊᑦ ᐊᓯᐅᔨᔭᐅᔪᑦ 

ᐅᔾᔨᕐᓇᖅᑐᒥᒃ ᐊᒃᑐᐃᔾᔪᑕᐅᔪᓐᓇᕐᓂᖏᓐᓂᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᖏᖅᑕᐅᓯᒪᔪᓄᑦ 

ᐅᑎᖅᑐᒃᓴᓄᑦ (ᐅᕝᕙᓘᓐᓃᑦ ᐆᒻᒪᖅᑯᑎᓄᑦ ᖃᐅᔨᓴᐅᑎᙳᐊᑦ ᐊᑭᓕᒐᒃᓴᓄᑦ ᐊᑭᓕᖅᓱᐃᔨᓄᑦ). 

ᐊᒻᒪ ᓱᓕ, ᐊᑕᐅᓯᖅ ᐳᓴᓐᑎ ᐊᖏᖅᑕᐅᓯᒪᔪᑦ ᑮᓇᐅᔭᖅᑖᕆᔭᐅᕙᓪᓕᐊᔪᓄᑦ ᐊᑐᖅᑕᐅᒋᐊᓕᑦ 

ᑐᒃᓯᕋᐅᑕᐅᓯᒪᔪᑦ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖓᓐᓄᑦ ᑭᒡᒐᖅᑐᐃᕗᑦ 10 

ᐳᓴᓐᑎᑲᓴᑦᑎᐊᒥᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᖏᖅᑕᐅᓯᒪᔪᒥᒃ ᐅᑎᖅᑐᒃᓴᓂᒃ. 

37. ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐱᖁᔨᕗᖔᓕᐅᖅᐳᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑐᑭᒧᐊᒃᑎᑕᐅᖁᓪᓗᒋᑦ ᐊᑐᕐᓗᑎᒃ ᖃᐅᔨᓴᕈᑎᓂᒃ ᐅᓂᒃᑳᓕᐅᕈᑎᓂᒡᓗ ᐆᒃᑐᕋᐅᑎᓂᒃ ᐊᒥᐊᒃᑯᑦ 

ᐲᔭᐃᕝᕕᐅᓚᐅᖅᑎᓪᓗᒋᑦ ᑮᓇᐅᔭᓕᐊᑦ ᐊᓯᐅᔨᔭᑦ ᐳᓴᓐᑎᖓᒎᕐᓗᓂ ᐊᖏᖅᑕᐅᓯᒪᔪᖅ 

ᐅᑎᖅᑎᑦᑎᔾᔪᑎ, ᐊᖏᖅᑕᐅᓯᒪᔪᑦ ᑮᓇᐅᔭᖅᑖᖑᔭᕆᐊᓕᑦ ᒪᓕᒃᑕᐅᙱᖔᕐᓗᑎᒃ. ᐊᓯᔾᔨᖅᓯᓂᖅ 

ᑕᒪᑐᒧᖓ ᐱᓕᕆᔾᔪᓯᕐᒧᑦ ᐊᔪᕐᓇᙱᓐᓂᖅᓴᐅᑎᑦᑎᓇᔭᖅᐳᖅ ᖃᓄᖅ ᐊᔾᔨᖃᖅᑎᒋᖕᒪᖔᑕ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᓄᓇᑦᓯᐊᕐᒥ ᐆᒻᒪᖅᑯᑎᓕᕆᔾᔪᓯᕐᒧᑦ (NTPC−ᑯᑦ), ᐱᑕᖃᙱᑉᐸᑦ 

ᐊᓯᖏᓐᓂᒃ ᒥᒃᓴᐅᑦᑎᓯᒪᔪᓂᒃ ᑎᑎᕋᖅᓯᒪᔪᓂᒃ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐊᑐᖁᔨᒃᐸᑕ 

ᐲᔭᐃᕝᕕᐅᓯᒪᓪᓗᑎᒃ ᑮᓇᐅᔭᓄᑦ ᐱᔭᐅᕙᓪᓕᐊᔪᓂᒃ ᐊᓯᐅᔨᓂᕐᒥᒃ ᐳᓴᒋᔭᐅᓗᓂ ᐊᖏᖅᑕᐅᓯᒪᓗᓂ 

ᑮᓇᐅᔭᖅᑖᕆᔭᐅᕙᓪᓕᐊᔭᕆᐊᓕᖕᒧᑦ, ᐱᑎᑦᑎᓪᓗᐊᖅᐳᖅ ᖃᓄᖅ ᐊᔾᔨᖃᖅᑎᒋᓂᖏᓐᓄᑦ 

ᑎᑎᕋᖅᓯᒪᔪᑦ ᑭᒡᒐᖅᑐᐃᕕᐅᔪᓂᒃ ᐊᑐᖅᑕᐅᓗᑎᒃ ᐊᑐᖅᑕᐅᒋᐊᓕᑦ (ᐱᑕᖃᖅᐸᑦ) ᐃᓚᖃᕐᓗᓂ 

ᑐᓴᖅᑕᐅᔪᒃᓴᓂᒃ ᑕᒪᒃᑯᓄᖓ ᐆᒻᒪᖅᑯᑎᓄᑦ ᖃᐅᔨᓴᐅᑎᙳᐊᑎᒍᑦ ᐊᑭᓕᒐᒃᓴᓄᑦ.  

4.2 ᐱᔾᔪᑎᑦ ᓴᖅᑭᑕᐅᔪᑦ ᐃᓄᖕᓄᑦ ᑐᓐᓂᖅᑯᑕᐅᔪᓄᑦ 

38. ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐅᖃᐅᓯᖃᖅᐳᑦ ᐊᑭᓕᖅᓱᐃᔨᑦ, ᑐᓂᔭᖏᓐᓂ, 

ᐊᓯᔾᔩᖁᔨᓪᓗᑎᒃ ᐋᖅᑭᒋᐊᖅᑕᐅᒃᑲᓐᓂᕐᓂᖓᑕ ᐅᓪᓗᖓᓂᒃ ᐱᔭᐅᔭᕆᐊᓖᑦ ᒪᓕᒃᑕᐅᒋᐊᓖᓪᓗ 

ᐱᔾᔪᑎᒋᓪᓗᒋᑦ ᖄᖏᐅᑎᔪᑦ ᐊᐅᓚᐅᑎᑦ. ᐊᑭᓕᖅᑐᐃᖃᑦᑕᖅᑐᑦ ᑐᒃᓯᕋᖅᓯᒪᔪᑦ ᐅᓪᓗᖓ 

ᐊᓯᔾᔨᖅᑕᐅᖁᔭᐅᔪᖅ ᒫᑦᓯ 31-ᒥ ᐊᓯᐊᓄᑦ ᐅᓪᓗᕐᒧᑦ. ᐅᓪᓗᖅ ᐊᑐᖅᑕᐅᖁᔭᐅᓚᐅᖅᑐᖅ 

ᐊᑭᓕᖅᓱᐃᕙᒃᑐᓂᑦ ᔭᓄᐊᕆ 31−ᒥᑦ ᒥᒃᖠᒋᐊᖁᓪᓗᒍ ᐆᒻᒪᖅᑯᑎᓗᐊᓂᒃ ᔭᒐᓐᓇᕋᔭᕐᒪᑦ 

ᐊᖅᓵᖅᑕᐅᓗᓂᓘᓐᓃᑦ ᐊᑐᖅᑕᐅᓚᐅᙱᓐᓂᖓᓂᑦ ᐆᒻᒪᖅᑯᑎᒥᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 



ᒪᒃᐱᖅᑐᒐ

 
 

 

ᑭᒡᒍᑎᖓ ᐊᑭᓕᖅᑐᐃᔨᓄᑦ ᐱᖁᔭᐅᔪᓂᑦ ᑐᒃᓯᕋᐅᑎᐅᓚᐅᖅᐳᖅ ᐲᖅᑕᐅᖁᓪᓗᒍ 

ᐋᖅᑭᒋᐊᖅᑕᐅᒃᑲᓐᓂᕐᕕᒃᓴᖓᑕ ᐅᓪᓗᖓ.  

39. ᐆᒻᒪᖅᑯᑎᓄᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐅᖃᖅᐳᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ 

ᑐᒃᓯᕋᖅᑕᖓ ᐲᖅᑕᐅᖁᓪᓗᒍ ᐋᖅᑭᒋᐊᖅᑕᐅᒃᑲᓐᓂᕐᕕᒃᓴᖓᑕ ᐅᓪᓗᖓ ᑲᒪᒋᔭᖃᕋᔭᖅᑐᖅ 

ᐆᒻᒪᖅᑯᑎᓄᑦ ᖃᐅᔨᓴᐅᑎᙳᐊᑦ ᐊᑭᓕᖅᓱᐃᔨᑦ ᐃᓱᒫᓘᑎᖏᓐᓂᒃ. ᑭᓯᐊᓂ, ᐆᒻᒪᖅᑯᑏᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᑦ ᐃᓱᒪᒋᔭᖃᖅᑐᑦ ᐲᖅᑕᐅᓂᖓ ᐋᖅᑭᒋᐊᖅᑕᐅᓂᖓᑕ ᐅᓪᓗᖓ 

ᐱᔪᒥᓇᕋᔭᙱᓐᓂᖓᓂᒃ ᐱᔮᖅᑯᑕᐅᙱᑦᑐᒥᑦ ᐊᒃᑐᐃᓂᖃᕋᔭᕐᓂᖓᓄᑦ. ᐆᒻᒪᖅᑯᑏᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᑦ ᑐᑭᓯᐅᒪᔪᑦ ᐊᑭᓕᖅᑐᐃᖃᑦᑕᖅᑐᑦ ᐊᓯᐅᔨᔪᒪᙱᓐᓂᖏᓐᓂᒃ ᐅᖓᑖᓄᑦ 

ᐊᐅᓚᐅᑎᓅᖅᑐᓂᒃ ᐱᔪᓐᓇᕐᓂᖃᕈᒪᓪᓗᑎᓪᓗ ᐊᑐᖅᑎᑦᑎᔪᓐᓇᕐᓗᑎᒃ ᖁᕝᕙᕆᐊᕈᑎᓂᑦ 

ᑕᖅᑭᒃᑲᓐᓂᐅᓛᖅᑐᒧᑦ. ᑭᓯᐊᓂᓕ, ᐅᖃᐅᓯᐅᔪᖅ ᒫᓐᓇ ᒪᓕᒋᐊᓖᑦ ᐱᔭᐅᔭᕆᐊᓕᖕᓂᒃ 

ᒪᓕᒃᑕᐅᒋᐊᓕᖕᓂᓪᓗ ᐊᑭᖃᙱᑦᑐᒥᑦ ᐆᒻᒪᖅᑯᑎᖃᖅᑎᑦᑎᕙᒃᐳᑦ ᐆᒻᒪᖅᑯᑎᓄᑦ 

ᖃᐅᔨᓴᐅᑎᙳᐊᖅᑎᒍᑦ ᐊᑭᓕᖅᓱᐃᕙᒃᑐᓄᑦ. ᒫᓐᓇ ᐆᒻᒪᖅᑯᑎᓄᑦ ᖃᐅᔨᓴᐅᑎᙳᐊᓄᑦ 

ᐊᑭᓕᒐᒃᓴᑦ, ᐊᑭᓕᖅᓱᐃᔨᑦ ᐱᑎᑕᐅᓲᖑᕗᑦ ᐃᑲᔫᑎᒃᓴᓂᒃ ᑐᖅᑯᖅᓯᓯᒪᓂᕐᒧᑦ, ᐹᑕᓖᓂᒃ 

ᐊᑐᕆᐊᖃᙱᖦᖢᑎᒃ, ᐊᓯᖏᓐᓂᒡᓗ. ᑕᒪᓐᓇ ᐃᓱᒫᓘᑕᐅᓗᐊᕋᔭᙱᑦᑐᖅ ᑖᒃᑯᐊ 

ᖃᐅᔨᓴᐅᑎᙳᐊᓄᑦ ᐊᑭᓕᒐᒃᓴᓄᑦ ᐊᑭᓕᖅᓱᐃᕙᒃᑐᑦ ᐊᖏᓂᖏᓐᓂᑦ ᐊᑐᒃᑲᓐᓂᕈᓐᓇᖅᑐᓂᑦ 

ᐱᓕᕆᐊᖃᖅᐸᑕ ᓇᖕᒥᓂᖅ ᐊᑐᕐᓂᐊᕐᓗᑎᒃ. 

40. ᐃᒪᓐᓇᐅᖅᑰᔨᕗᖅ, ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐱᑕᖃᙱᓐᓂᖓᓄᑦ ᓈᒻᒪᒃᑐᓂᒃ 

ᐊᑭᖏᓐᓄᑦ ᓇᓗᓇᐃᒃᑯᑕᕐᓂᒃ (ᑕᐃᒃᑯᑎᒎᓇᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ 

ᐋᖅᑭᒃᓯᒪᕙᒌᖅᑐᑦ ᐊᑭᓕᒐᒃᓴᓄᑦ ᐆᒻᒪᖅᑯᑎᓄᓪᓗ ᐊᑭᖏᓐᓄᑦ) ᐊᒻᒪᓗ/ᐅᕝᕙᓘᓐᓃᑦ ᐊᓯᖏᓐᓄᑦ 

ᐊᔪᓕᖅᑎᑕᐅᓯᒪᔪᓄᑦ ᑕᒪᓐᓇ ᑐᙵᕕᖃᖅᑎᑕᐅᓪᓗᓂ ᐊᑭᓕᖅᓱᐃᔨᓂᒃ ᐆᒻᒪᖅᑯᑎᑐᕈᓯᕐᒧᑦ 

ᐱᓂᕐᓗᒃᑎᒍᑕᐅᑐᐃᓐᓇᕆᐊᖃᕐᓂᖓᓄᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ 

ᐊᒻᒪ/ᐅᕝᕙᓘᓐᓃᑦ ᖃᐅᔨᓴᐅᑎᙳᐊᖅᑎᒍᑦ ᐊᑭᓕᖅᑐᐃᔨᐅᙱᑦᑐᓄᑦ. 

41. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᑐᓕᖁᔨᔪᑦ ᖃᓄᑐᐃᓐᓇᖅ ᐲᖅᓯᓂᕐᒥᒃ 

ᐋᖅᑭᒋᐊᖅᑕᐅᒃᑲᓐᓂᕐᕕᒃᓴᖓᑕ ᐅᓪᓗᖓ ᐋᖅᑭᒃᑕᐅᓗᓂ 2022/23 ᐊᕐᕌᒍᒧᑦ ᒫᓐᓇᐅᓂᖓᓂ. 

ᓯᕗᓂᒃᓴᒥ ᑐᒃᓯᕋᐅᑕᐅᔪᖅ ᐲᖅᑕᐅᖁᓗᒍ ᐋᖅᑭᒋᐊᖅᑕᐅᒃᑲᓐᓂᕐᕕᒃᓴᖓᑕ ᐅᓪᓗᖓ 



ᒪᒃᐱᖅᑐᒐ

 
 

 

ᐆᒻᒪᖅᑯᑎᒋᔭᐅᓗᐊᓛᖅᑐᒧᑦ ᓯᕗᓂᒃᓴᑦᑎᓐᓂ ᐃᓱᒪᒋᔭᐅᓕᑕᐃᓐᓇᕋᔭᖅᐳᖅ ᖃᐅᔨᓴᐅᑎᙳᐊᓄᑦ 

ᐊᑭᓕᒐᒃᓴᓄᑦ ᐊᑭᓕᖅᓱᐃᔨᑦ ᐱᔪᒃᓯᔾᔪᑎᖃᖅᐸᑕ ᐊᖏᓂᖏᓐᓄᑦ ᐱᓕᕆᐊᓄᑦ ᓇᖕᒥᓂᖅ 

ᐱᔭᕆᐊᖃᖅᑕᖏᓐᓄᑦ ᒪᓕᒡᓗᑎᒃ. ᐊᓯᐊᒍᓪᓕ, ᐲᖅᑕᐅᓂᖓ ᐋᖅᑭᒋᐊᖅᑕᐅᒃᑲᓐᓂᕐᕕᒃᓴᖓᑕ 

ᐅᓪᓗᖓ, ᐋᖅᑭᒃᑕᐅᙱᓪᓗᑎᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᑭᖏᑦ ᐅᕝᕙᓘᓐᓃᑦ 

ᓇᓕᒧᓕᖅᑎᓪᓗᒋᑦ ᐱᓕᕆᐊᒃᓴᑦ ᐊᑭᓕᖅᓱᐃᔨᑦ ᓇᖕᒥᓂᖅ ᐊᑐᖅᑕᖏᑦ/ᐱᔭᕆᐊᖃᖅᑕᖏᑦ, 

ᓴᖅᑭᑎᑦᑎᓕᓲᖑᕗᑦ ᐃᑲᔫᑕᐅᒃᑲᓐᓂᑐᐃᓐᓇᕆᐊᓕᖕᓂᒃ. ᐆᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᑦ ᐃᓱᒪᒋᔭᖃᖅᑐᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᑐᖅᐸᑕ ᐊᔾᔨᐅᙱᑦᑐᓂᒃ ᐊᑐᖅᑐᓂᑦ 

(ᓲᕐᓗ ᖃᕆᑕᐅᔭᒃᑯᑦ−ᐱᕋᔭᒃᑕᐅᓗᑎᒃ) ᐋᖅᑭᒋᐊᖅᑕᐅᒃᑲᓐᓂᕐᕕᒃᓴᖓᑕ ᐅᓪᓗᖓᓂᒃ 

ᑲᒪᒋᒋᐊᖃᒃᑲᓐᓂᓕᕐᒥᓗᒍ, ᑎᑎᕋᖁᔨᔪᓐᓇᖅᑐᖅ ᑐᒃᓯᕋᐅᒻᒥᒃ ᑕᑕᑎᖅᑕᐅᖁᓗᒍ. 

42. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᓇᓗᓇᐃᖅᓯᔪᑦ ᐊᑭᓕᖅᑐᐃᖃᑦᑕᖅᑐᑦ 

ᑕᒻᒪᖅᓯᒪᙱᓐᓂᖏᓐᓂᒃ, ᓈᒻᒪᙱᓪᓕᐅᕈᑎᖃᑐᐃᓐᓇᕆᐊᓕᒃ ᒫᑦᓯ 31 

ᐋᖅᑭᒋᐊᖅᑕᐅᑲᓐᓂᕐᕕᖓᑕ ᐅᓪᓗᖓᓂᑦ, ᐱᓕᕆᐊᑦ ᐊᖏᓂᖏᑦ ᒪᓕᒃᑲᓗᐊᖅᑎᓪᓗᒋᑦ 

ᐊᑭᓕᖅᑐᐃᔨᑦ ᐃᒻᒥᓂᒃ ᐱᔭᕆᐊᓕᖏᓐᓄᑦ. ᐃᒪᓐᓇᐅᑐᐃᓐᓇᕆᐊᓕᒃ ᒫᑦᓯ−ᒥ ᐊᐅᓚᐅᑎᑦ 

ᐊᑐᓗᐊᓚᐅᖅᐸᑕ, ᑕᐃᒪᐃᑉᐸᓪᓗ, ᐊᒥᐊᒃᑯᐊ ᐊᓯᐅᓇᔭᖅᑐᖅ ᐋᖅᑭᒋᐊᖅᑕᐅᒃᑲᓐᓂᕐᕕᒃᓴᖓᑕ 

ᐅᓪᓗᖓᓄᑦ. ᐆᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐱᖁᔨᕗᖔᓕᐅᖅᐳᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐃᓱᒪᖁᓪᓗᒋᑦ ᐊᓯᔾᔨᕆᐊᖃᕐᓂᖓ ᐋᖅᑭᒋᐊᖅᑕᐅᒃᑲᓐᓂᕐᕕᒃᓴᖓᑕ 

ᐅᓪᓗᖓᓂᒃ ᑎᓯᐱᕆ 31−ᒧᑦ ᔭᓄᐊᕆ 31−ᒧᓪᓘᓐᓃᑦ ᑕᐃᒪᐃᖁᔭᐅᓯᒪᑎᓪᓗᒍ ᐊᑭᓕᖅᑐᐃᔨᓄᑦ 

ᑕᒪᓐᓇ ᐊᑐᖅᑎᑦᑎᙱᑐᐃᓐᓇᕆᐊᖃᕐᓂᖓᓄᑦ ᖄᖏᐅᑎᔪᓂᒃ ᐆᒻᒪᖅᑯᑎᑐᕈᓯᕐᓂᒃ 

ᐊᓯᐅᔨᔭᐅᔪᓂᒃ ᐊᖅᓵᖅᑕᐅᔪᓂᒡᓘᓐᓃᑦ ᑕᒻᒪᕐᓗᑎᒃ ᐋᖅᑭᒋᐊᖅᑕᐅᒃᑲᓐᓂᖅᑐᓄᑦ ᐅᓪᓗᐊᓄᑦ 

ᖃᐅᔨᓴᐅᑎᙳᐊᓄᑦ ᐊᑭᓕᒐᒃᓴᓄᑦ ᐱᓕᕆᐊᖑᔪᓄᑦ ᐋᖅᑭᒃᑕᐅᓯᒪᓪᓗᑎᒃ ᐊᖑᒻᒪᑎᔪᒪᓂᕐᒧᑦ 

ᐊᑭᓕᖅᓱᐃᔨᑦ ᐃᒻᒥᓂᒃ ᐱᔭᕆᐊᓕᖏᓐᓄᑦ. 

4.3 ᐱᔾᔪᑕᐅᔪᑦ ᓴᖅᑭᑎᑕᐅᔪᑦ ᐆᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᖃᐅᔨᓴᖅᑎᓪᓗᒋᑦ 
ᑐᒃᓯᕋᐅᒻᒥᒃ 

43. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᓇᓗᓇᐃᖅᓯᓚᐅᖅᐳᑦ ᓇᓗᓇᐃᖅᑕᐅᓯᒪᔪᑦ 

ᐋᖅᑭᒋᐊᖅᑕᐅᓂᑯᑦ ᖃᔅᓰᓐᓇᐅᖅᑰᔨᓂᖏᓐᓂᒃ. ᑭᓯᐊᓂ, ᖃᐅᔨᓴᕐᓂᐊᕐᓗᒋᑦ ᐱᓕᕆᔾᔪᑎᓄᑦ ᐊᒻᒪ 

ᒪᑭᒪᔾᔪᑎᓄᑦ/ᑮᓇᐅᔭᓄᑦ ᐊᒃᑐᐃᔾᔪᑕᐅᓲᑦ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ 



ᒪᒃᐱᖅᑐᒐ

 
 

 

ᖃᐅᔨᒪᔪᒪᓚᐅᖅᐳᑦ ᖃᓄᐃᓕᔭᐅᔪᖃᙱᒃᑲᓗᐊᕐᒪᖔᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, 

ᖃᐅᔨᓴᐅᑎᙳᐊᖅᑎᒍᑦ ᐊᑭᓕᖅᓱᐃᔨᓄᑦ ᐅᕝᕙᓘᓐᓃᑦ ᐊᑭᓕᖅᓱᐃᔨᐅᙱᑦᑐᓄᑦ.  

44. ᐆᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᑐᒃᓯᕋᖅᖢᑎᒃ ᓇᓗᓇᐃᔭᐅᑎᒃᑲᓐᓂᕐᓂᒃ ᐱᓪᓗᒍ 

ᐊᒃᑑᑎᔪᑦ ᐊᓯᐅᔨᔭᓄᑦ ᑮᓇᐅᔭᖅᑖᕈᑎᒃᓴᓄᑦ ᐊᒃᑐᐊᓂᓕᖕᓄᑦ ᖃᐅᔨᓴᐅᑎᙳᐊᓄᑦ 

ᐊᑭᓕᖅᓱᐃᔨᓄᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ ᐊᑭᓕᖅᓱᐃᔨᖏᓐᓄᓪᓗ. 

ᐅᖃᐅᓯᐅᖅᑲᐅᕗᖅ ᓯᕗᓂᐊᒍᑦ ᖃᐅᔨᓴᖅᑕᐅᑎᓪᓗᒍ ᑐᒃᓯᕋᐅᑎ ᐃᓄᖕᓄᓪᓗ ᑐᓐᓂᖅᑯᑕᐅᔪᑦ, 

ᐆᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐱᓂᕐᓗᒃᑕᐅᖁᓇᒋᑦ ᐊᒃᑑᑎᔪᒥᑦ ᐃᑲᔫᑕᐅᙱᑦᑐᓄᑦ 

ᐆᒻᒪᖅᑯᑎᓄᑦ ᖃᐅᔨᓴᐅᑎᙳᐊᖅᑎᒍᑦ ᐊᑭᓕᖅᓱᐃᔨᓄᑦ, ᐅᕝᕙᓘᓐᓃᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑎᒥᖁᑖ ᑲᑎᖅᓱᐃᔪᓐᓇᐃᓐᓇᕐᓗᑎᒃ ᐊᖏᖅᑕᐅᓯᒪᔪᓂᒃ ᐅᑎᖅᑎᑕᐅᒋᐊᓕᖕᓂᑦ. 

45. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐱᔪᒪᓂᖃᓪᓚᕆᒃᑐᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑎᒥᖁᑖᓂᑦ ᐸᕐᓇᒃᓯᒪᔪᓂᑦ ᐅᖃᐅᓯᖃᕐᓂᕐᒥᑦ ᐊᑦᑎᒃᑐᒥᒃ ᑮᓇᐅᔭᓕᐊᓂᒃ ᐊᑭᓕᖅᑕᐅᔪᓪᓗ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ ᐋᖅᑭᒃᑕᐅᓯᒪᔪᓂᑦ ᐊᑭᓕᕆᐊᓕᖕᓂᑦ. ᐊᒻᒪ ᓱᓕ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ ᐊᑭᓕᖅᓱᐃᔨᑦ ᐊᒻᒪᓗ ᐊᑭᓕᖅᓱᐃᔨᐅᙱᑦᑐᑦ, 

ᓈᒻᒪᙱᓪᓕᐅᕈᑎᑕᖃᑐᐃᓐᓇᕆᐊᖃᖅᐳᖅ ᖃᐅᔨᓴᐅᑎᙳᐊᓄᑦ ᐊᑭᓕᖅᓱᐃᔨᓄᑦ 

ᐃᓕᐅᖅᑲᐃᓂᕐᒧᑦ ᐋᖅᑭᒃᓯᒪᓕᖅᑎᑦᑎᕙᒃᑐᓄᑦ ᓄᑖᓄᑦ ᐊᓯᔾᔨᒋᐊᒐᒃᓴᐅᔪᓄᑦ ᐱᓕᕆᐊᖑᔪᓄᑦ 

ᑕᒪᓐᓇ ᑐᙵᕕᖃᖅᑎᑕᐅᓪᓗᓂ ᒫᓐᓇ ᐊᑭᒋᑎᑕᐅᔪᓄᑦ. ᑕᐃᒃᑯᐊ ᖃᐅᔨᓴᐅᑎᙳᐊᓄᑦ 

ᐊᑭᓕᖅᓱᐃᔨᑦ ᓂᕆᐅᒋᔭᖃᑐᐃᓐᓇᕆᐊᖃᖅᐳᑦ ᐱᖃᑦᑕᐃᓐᓇᕐᓂᐊᕐᓂᕐᒥᒃ ᐱᔭᐅᕙᓪᓕᐊᔪᓂᒃ 

ᐆᒻᒪᖅᑯᓯᐅᕐᓂᕐᒧᑦ ᒫᓐᓇ ᐆᒻᒪᖅᑯᑎᐅᑉ ᖃᔅᓯᑐᖅᑎᑕᐅᓂᖏᓐᓄᑦ. ᐋᖅᑭᒋᐊᕐᓂᐊᕐᓗᒍ ᐊᑦᑎᒃᑐᖅ 

ᑮᓇᐅᔭᓕᐊᓂᒃ ᐊᑭᓕᖅᑕᐅᔪᓄᓪᓗ ᐋᖅᑭᒃᑕᐅᓯᒪᕙᒌᖅᑐᑦ ᐊᑭᓕᒐᒃᓴᑦ, ᐋᖅᑭᒃᑕᐅᓯᒪᕙᒌᖅᑐᑦ 

ᐊᑭᓕᒐᒃᓴᙳᖅᑎᑕᐅᔪᑦ ᐅᓄᖅᓯᒋᐊᓪᓗᐊᖅᐳᑦ, ᐊᒃᑐᐊᓂᖃᕐᓗᑎᒃ ᐅᓄᕈᓐᓃᕆᐊᕐᓗᑎᒃ 

ᐆᒻᒪᖅᑯᒻᒧᑦ ᐊᑭᖏᓐᓄᑦ. ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᖃᐅᔨᒪᕗᑦ 

ᖃᐅᔨᓴᐅᑎᙳᐊᖅᑎᒍᑦ ᐊᑭᓕᖅᓱᐃᔨᑦ ᐅᔾᔨᕈᓱᙱᑐᐃᓐᓇᕆᐊᖃᕐᓂᖏᓐᓂᒃ ᓯᕗᓂᒃᓴᒥ 

ᐊᑭᒃᖠᒋᐊᕈᑕᐅᑐᐃᓐᓇᕆᐊᓕᖕᓂᒃ ᐆᒻᒪᖅᑯᑎᑦ ᐊᑭᖏᓐᓄᑦ. ᐃᓱᒫᓘᑕᐅᓂᖅᓴᐅᓕᕐᓗᓂ 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᐊᑯᓂᐅᓂᖅᓴᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑎᒥᖁᑖ ᑭᖑᕙᕆᐊᖅᑎᑦᑎᖃᑦᑕᕐᓂᖓᓂᒃ ᐅᕝᕙᓘᓐᓃᑦ ᐅᖓᕙᕆᐊᖅᑎᑦᑎᖃᑦᑕᕐᓂᖓᓂᒃ 

ᑕᒪᑐᒥᖓ ᐱᔾᔪᑕᐅᔪᒥᒃ. ᐊᒃᑐᐃᔾᔪᑕᐅᔪᑦ ᐅᖓᕙᕆᐊᖅᑕᐅᔪᒧᑦ/ᓅᑎᑕᐅᔪᒧᑦ 



ᒪᒃᐱᖅᑐᒐ

 
 

 

ᐱᓕᕆᐊᖑᓕᕐᓂᐊᖅᐳᑦ ᐆᒻᒪᖅᑯᑎᓄᑦ ᖃᐅᔨᓴᐅᑎᙳᐊᑦ ᐊᑭᓕᒐᒃᓴᓄᑦ 

ᐊᑭᓕᖅᓱᐃᔨᓄᑦ, -ᐊᑭᓕᖅᓱᐃᔨᐅᙱᑦᑐᓄᓪᓗ, ᐅᕝᕙᓘᓐᓃᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ. 

ᖃᔅᓯᐅᓂᖏᑦ ᐆᒻᒪᖅᑯᑎᓄᑦ ᖃᐅᔨᓴᐅᑎᙳᐊᖅᑎᒍᑦ ᐊᑭᓕᖅᓱᐃᕙᒃᑐᑦ ᐆᒻᒪᖅᑯᓯᐅᕐᓃᓪᓗ 

ᐊᖏᒡᓕᕙᓪᓕᐊᑎᑦᑎᑎᓪᓗᒋᑦ ᐱᓂᕐᓗᒍᑕᐅᑐᐃᓐᓇᕆᐊᖃᕐᓂᕐᒧᑦ 

ᐊᖏᒡᓕᕙᓪᓕᐊᑐᐃᓐᓇᖅᑎᓪᓗᒍ. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᑐᓕᖁᔨᔪᑦ 

ᖁᓪᓕᖅ ᐆᒻᒪᖅᑯᑎᓕᕆᖦᒃᑯᑦ ᑐᑭᒧᐊᒃᑎᑕᐅᓗᑎᒃ ᐱᒋᐊᖅᑎᑦᑎᓂᕐᒥᑦ ᐋᖅᑭᒋᐊᕆᓂᕐᒥᑦ 

ᐊᑦᑎᖕᓂᖅᓴᒥᑦ ᑮᓇᐅᔭᓕᐊᓄᑦ ᐊᑭᓕᖅᑕᐅᔪᓄᓪᓗ ᖃᔅᓯᐅᓂᖏᓐᓂᑦ ᐋᖅᑭᒃᑕᐅᓯᒪᔪᓄᑦ 

ᐊᑭᓕᒐᒃᓴᓄᑦ. 2022/23 ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑦ, ᐆᒪᖅᑯᑎᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᑐᓕᖁᔨᓚᐅᖅᐳᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓅᑦᑎᖁᓪᓗᒋᑦ 

1/3−ᖏᓐᓂᒃ ᐃᓗᐃᑦᑐᒧᑦ ᑮᓇᐅᔭᓕᐊᓄᑦ ᐊᑭᓕᖅᑕᐅᔪᓄᓪᓗ ᐃᒃᐱᒋᓗᒋᑦ ᐱᔭᐅᔪᒪᓂᖏᑦ 

ᐊᑭᓕᖅᓱᐃᔨᓄᑦ ᐊᑭᓕᖅᓱᕆᐊᓕᖕᓄᑦ.  ᐆᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 

ᐱᖁᔨᕗᖔᓕᐅᖅᐳᑦ  ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑐᑭᒧᐊᒃᑎᑕᐅᓗᑎᒃ ᑎᑎᕋᕐᓗᑎᒃ 

ᑐᒃᓯᕋᐅᒻᒥᒃ (ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑎᒃᑯᑦ ᐱᓕᕆᐊᒃᓴᖅ 2, 

ᐊᑭᖏᓐᓄᑐᐊᖅ) ᓈᒻᒪᓈᖅᑐᒃᑯᑦ ᐱᒋᐊᕐᓗᑎᒃ ᑖᒃᑯᓂᖓ ᐱᔭᕆᐊᖃᖅᑐᓂᒃ 

ᐊᓯᔾᔨᖅᑕᐅᒋᐊᓕᖕᓂᒃ. ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᐃᓱᒪᔪᑦ ᐱᖁᔭᐅᔪᖅ 

ᑕᒻᒪᖓᔪᓐᓃᖅᑎᑕᐅᓂᖅ ᐊᔪᕐᓇᙱᑦᑐᑯᓘᓗᓂ ᐱᔭᕇᖅᑕᐅᓪᓗᐊᕐᓂᖓᓂᒃ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᓇᓗᓇᐃᔭᐅᑎᖃᖅᐸᒌᕐᒪᑕ ᐊᑐᐃᓐᓇᐅᔪᓂᒃ 2022/23 ᐆᒻᒪᖅᑯᑎᑦ 

ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᖅᑖᓄᑦ ᐊᒻᒪ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑭᒡᒍᑎᖏᓐᓂ 

ᓇᓗᓇᐃᔭᐅᑎᓄᑦ ᑐᒃᓯᕋᐅᑎᓄᑦ ᑲᔪᓯᑎᓪᓗᒍ. 

46. ᐊᔾᔨᐸᓗᐊᑦᑕᐅᖅ, ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐱᔪᒪᓂᖃᖅᑐᑦ 

ᓇᓗᓇᐃᖅᓯᓂᕐᒥᑦ ᐊᑭᖏᓐᓂᑦ ᓵᑕᐅᔪᓐᓇᕐᓂᕐᒥᑦ ᐱᔾᔪᑎᓕᖕᓂᑦ ᐆᒻᒪᖅᑯᑎᓄᑦ ᖃᐅᔨᓴᐅᑎᙳᐊᑦ 

ᐊᑭᓕᒐᒃᓴᓄᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᑐᙵᕕᖃᖅᑐᖅ ᐊᑐᖅᑕᐅᒐᔪᒃᑐᓂᑦ ᐱᔨᑦᑎᕋᕈᑎᓄᑦ. 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐅᖃᖅᐳᑦ ᐊᒡᒍᖅᓯᒪᓂᓕᒃ 4.1 ᐱᔭᐅᔭᕆᐊᓕᖕᓂᒃ 

ᒪᓕᒃᑕᐅᒋᐊᓕᖕᓂᓪᓗ ᓴᖅᑭᑕᐅᔪᑦ ᐊᑭᖏᓐᓄᑦ ᐊᒃᑐᐊᓂᓖᑦ ᐊᑐᒐᔪᒃᑐᓄᑦ, 

ᑕᐃᒪᐃᒃᑲᓗᐊᖅᑎᓪᓗᒍ, ᓇᓗᓇᐃᖅᓯᒪᙱᑦᑐᖅ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 

ᖃᓄᖅ ᐅᖃᐅᓯᑐᐃᓐᓇᒃᑯᑦ ᐊᒡᒍᖅᓯᒪᓂᓕᒃ 4.1 ᓈᒻᒪᖕᒪᖔᑕ ᐱᓕᕆᐊᕆᓗᒍ ᖃᓄᐃᓕᖓᔾᔪᑎᑦ 



ᒪᒃᐱᖅᑐᒐ

 
 

 

ᐆᒻᒪᖅᑯᑎᓄᑦ ᖃᐅᔨᓴᐅᑎᙳᐊᖅᑎᒍᑦ ᐊᑭᓕᖅᓱᐃᔨᓄᑦ ᓂᕈᐊᖅᐸᑦ ᐃᓕᓯᓂᕐᒥᒃ ᐊᖏᓂᖓᓂᒃ 

ᐅᖓᑕᐅᔾᔨᕐᔪᐊᖅᑐᒥᒃ ᓇᖕᒥᓂᖅ ᐱᔭᕆᐊᖃᖅᑕᒧᑦ. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 

ᐃᓱᒪᒋᔭᖃᖅᑐᑦ  ᖃᐅᔨᓴᐅᑎᙳᐊᖅᑎᒍᑦ ᐊᑭᓕᖅᓱᐃᔨᐅᙱᑦᑐᑦ ᐊᒃᓱᕉᑎᖃᕆᐊᖃᙱᓐᓂᖏᓐᓂᒃ 

ᐃᒡᓗᕐᔪᐊᑉ ᐊᑭᖏᓐᓂᑦ ᐃᑲᔫᑎᖃᑐᐃᓐᓇᖅᑐᓄᑦ ᐆᒻᒪᖅᑯᑎᓄᑦ ᖃᐅᔨᓴᐅᑎᙳᐊᑦ ᐊᑭᓕᒐᒃᓴᓄᑦ 

ᐊᑭᓕᖅᑐᐃᔨᓄᑦ. ᐊᓯᐊᒍᖔᖅ, ᐆᒻᒪᖅᑯᑎᓄᑦ ᖃᐅᔨᓴᐅᑎᙳᐊᑦ ᐊᑭᓕᒐᒃᓴᓄᑦ ᐊᑭᓕᖅᓱᐃᕙᒃᑐᑦ 

ᑕᐃᒪᐃᑎᑕᐅᓪᓗᐊᙱᓚᑦ ᑮᓇᐅᔭᓂᒃ ᐱᕈᑦᑎᕋᖅᑎᑦᑎᓇᓱᖕᓂᕐᒧᑦ ᐊᑐᕆᐊᖃᕐᓂᕐᒥᒃ 

ᐊᑭᑐᓂᖅᓴᓂᒃ ᐱᔭᕆᐊᖃᕐᓂᕐᒥᒃ ᐱᔨᑦᑎᕋᕈᑎᓄᑦ. ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 

ᐱᖁᔨᓪᓗᑎᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᑎᑦᑎᓗᑎᒃ ᑐᓴᒐᒃᓴᒃᑲᓐᓂᕐᓂᒃ ᓇᓃᓐᓂᖏᓐᓂ 

ᐱᔨᑦᑎᕋᐅᑎᑦ ᐊᒃᑐᐊᓂᓖᑦ ᐆᒻᒪᖅᑯᑎᓄᑦ ᖃᐅᔨᓴᐅᑎᙳᐊᑦ ᐊᑭᓕᒐᒃᓴᓄᑦ ᐱᓕᕆᐊᒃᓴᖏᓐᓄᑦ 

ᑭᖑᓪᓕᕐᒥ ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᐅᕝᕙᓘᓐᓃᑦ ᐆᒻᒪᖅᑯᑎᓄᑦ 

ᖃᐅᔨᓴᐅᑎᙳᐊᑦ ᐊᑭᓕᒐᒃᓴᓄᑦ ᑐᒃᓯᕋᖅᑐᖃᓕᕐᒥᒃᐸᑦ. 

5.0 ᐆᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᑦᑕ ᐱᖁᔨᕗᖔᓕᐊᕆᔭᖏᑦ 

47. ᐃᓱᒪᒋᔭᐅᓚᐅᖅᑎᓪᓗᒋᑦ ᐊᑲᐅᙱᓕᐅᕈᑕᐅᓚᐅᖅᑐᑦ, ᐆᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔨᑦ 

ᑲᑎᒪᔨᖏᑦ (URRC) ᐱᖁᔨᕗᖔᓕᐅᖅᓯᒪᔪᑦ ᐃᒪᐃᓕᖓᔪᓂᑦ: 

ᐆᒻᒪᖅᑯᑎᓄᑦ ᐊᑭᓕᒐᒃᓴᓄᑦ ᐱᓕᕆᐊᕐᒧᑦ ᐋᖅᑭᒋᐊᖅᑕᐅᖁᓪᓗᒋᑦ 

 ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐋᖅᑭᒋᐊᖅᓯᓚᐅᖅᐳᑦ ᐅᓄᖅᓯᒋᐊᖅᑕᐅᖁᓪᓗᒋᑦ 

ᐃᓛᒃᑰᖅᑐᑦ ᐊᑭᓕᖅᓱᐃᔨᑦ ᐊᑐᒃᑲᓐᓂᕈᓐᓇᖅᑐᑦ ᐆᒻᒪᖅᑯᑎᖅᑐᕈᓰᑦ ᐱᔪᓐᓇᕐᓂᕆᔭᐅᔪᒧᑦ 

ᑭᒡᓕᒋᑎᑕᐅᔪᖅ 10 kW−ᒥᑦ 15 kW−ᒧᑦ.  

 ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐋᖅᑭᒋᐊᖅᓯᓚᐅᖅᐳᑦ ᐅᓄᖅᓯᒋᐊᖁᓪᓗᒋᑦ 

ᐊᑐᐃᓐᓇᐅᓂᖏᑦ ᐆᒻᒪᖅᑯᑎᓄᑦ ᖃᐅᔨᓴᐅᑎᙳᐊᑦ ᐊᑭᓕᒐᒃᓴᓄᑦ ᐊᑕᐅᓯᕐᒥᒃ ᒪᕐᕉᖕᓂᓪᓗ 

ᓄᓇᓕᖕᓂ ᑮᓇᐅᔭᓕᕆᔾᔪᑎᓂᒃ ᑕᒪᐃᓐᓂᒃ ᓄᓇᓕᖕᓂ. 

 ᑖᒃᑯᐊ ᐆᒻᒪᖅᑯᑎᓕᕆᔨᒃᑯᑦ ᐋᖅᑭᒋᐊᕆᓚᐅᖅᐳᑦ ᐱᔭᐅᔭᕆᐊᓕᑦ 

ᒪᓕᒃᑕᐅᒋᐊᓖᓪᓗ/ᐲᖅᓯᓂᐊᕐᓗᑎᒃ ᐋᖅᑭᒋᐊᖅᑕᐅᒃᑲᓐᓂᕐᕕᒃᓴᖓᑕ ᐅᓪᓗᖓᓂᑦ 

ᐆᒻᒪᖅᑯᑎᑐᕈᓯᕐᒧᑦ 2022/23−ᒧᑦ ᐊᕐᕌᒍᒧᑐᐊᖅ. 

 ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐃᓱᒪᒋᔭᖃᕐᓗᑎᒃ ᐊᓯᔾᔨᖅᓯᓂᕐᒥᒃ 

ᐋᖅᑭᒋᐊᖅᑕᐅᒃᑲᓐᓂᕐᕕᒃᓴᖓᑕ ᐅᓪᓗᐊᓂᒃ ᑎᓯᐱᕆ/ᔭᓄᐊᕆ 31−ᒧᑦ 

ᑕᐃᒪᐃᖁᔭᐅᓯᒪᑎᓪᓗᒍ ᐊᑭᓕᖅᓱᐃᔨᓄᑦ. 

 ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐱᖁᔨᓪᓗᑎᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑐᑭᒧᐊᒃᑎᑕᐅᓗᑎᒃ ᐊᑐᕐᓗᑎᒃ ᖃᐅᔨᓴᕈᑎᓂᒃ ᐅᓂᒃᑳᓕᐅᕈᑎᓂᒡᓗ ᐆᒃᑐᕋᐅᑎᓂᒃ 

ᐊᒥᐊᒃᑯᑦ ᐲᔭᐃᕝᕕᐅᓚᐅᖅᑎᓪᓗᒋᑦ ᑮᓇᐅᔭᓕᐊᑦ ᐊᓯᐅᔨᔭᑦ ᐳᓴᓐᑎᖓᒎᕐᓗᓂ 

ᐊᖏᖅᑕᐅᓯᒪᔪᖅ ᐅᑎᖅᑎᑦᑎᔾᔪᑎ, ᐊᖏᖅᑕᐅᓯᒪᔪᓂᒃ ᑮᓇᐅᔭᖅᑖᕈᑎᒃᓴᓂᑦ 

ᐱᔭᕆᐊᓕᖕᓂᑦ ᐱᓇᔪᙱᖔᕐᓗᑎᒃ.  

 
ᑕᒪᐃᓐᓄᑦ ᐊᑐᓕᖁᔭᐅᔪᑦ 

 ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᑐᓕᖁᔨᔪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑐᑭᒧᐊᒃᑎᑕᐅᓗᑎᒃ ᐱᒋᐊᖅᑎᑦᑎᓂᕐᒥᑦ ᐋᖅᑭᒋᐊᕆᓂᕐᒥᑦ ᐊᑦᑎᖕᓂᖅᓴᒥᑦ ᑮᓇᐅᔭᓕᐊᓄᑦ 

ᐊᑭᓕᖅᑕᐅᔪᓄᓪᓗ ᖃᔅᓯᐅᓂᖏᓐᓂᑦ ᐋᖅᑭᒃᑕᐅᓯᒪᔪᓄᑦ ᐊᑭᓕᒐᒃᓴᓄᑦ. 2022/23 

ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑦ, ᐆᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᑦ ᐊᑐᓕᖁᔨᓚᐅᖅᐳᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓅᑦᑎᖁᓪᓗᒋᑦ 1/3−ᖏᓐᓂᒃ 

ᐃᓗᐃᑦᑐᒧᑦ ᑮᓇᐅᔭᓕᐊᓄᑦ ᐊᑭᓕᖅᑕᐅᔪᓄᓪᓗ ᐃᒃᐱᒋᓗᒋᑦ ᐱᔭᐅᔪᒪᓂᖏᑦ 

ᐊᑭᓕᖅᓱᐃᔨᓄᑦ ᐊᑭᓕᖅᓱᕆᐊᓕᖕᓄᑦ.  ᐆᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 

ᐱᖁᔨᕗᖔᓕᐅᖅᐳᑦ  ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑐᑭᒧᐊᒃᑎᑕᐅᓗᑎᒃ 

ᑎᑎᕋᕐᓗᑎᒃ ᑐᒃᓯᕋᐅᒻᒥᒃ (ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑎᒃᑯᑦ 

ᐱᓕᕆᐊᒃᓴᖅ 2, ᐊᑭᖏᓐᓄᑐᐊᖅ) ᓈᒻᒪᓈᖅᑐᒃᑯᑦ ᐱᒋᐊᕐᓗᑎᒃ ᑖᒃᑯᓂᖓ ᐱᔭᕆᐊᖃᖅᑐᓂᒃ 

ᐊᓯᔾᔨᖅᑕᐅᒋᐊᓕᖕᓂᒃ. ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᐃᓱᒪᔪᑦ ᐱᖁᔭᐅᔪᖅ 

ᑕᒻᒪᖓᔪᓐᓃᖅᑎᑕᐅᒋᐊᖃᕐᓂᖓᓂᒃ ᐊᔪᕐᓇᙱᑦᑐᑯᓘᓗᓂ ᐱᔭᕇᖅᑕᐅᓪᓗᐊᕐᓂᖓᓂᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓇᓗᓇᐃᔭᐅᑎᖃᖅᐸᒌᕐᒪᑕ ᐊᑐᐃᓐᓇᐅᔪᓂᒃ 2022/23 

ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᖅᑖᓄᑦ ᐊᒻᒪ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑭᒡᒍᑎᖏᓐᓂ ᓇᓗᓇᐃᔭᐅᑎᓄᑦ ᑐᒃᓯᕋᐅᑎᓄᑦ ᑲᔪᓯᑎᓪᓗᒍ. 

 ᑖᒃᑯᐊ ᐆᒻᒪᖅᑯᑎᓕᕆᔨᒃᑯᑦ ᑎᓕᐅᖅᑕᐅᓗᑎᒃ ᑐᓴᖅᑎᑦᑎᒃᑲᓐᓂᖁᔭᐅᕗᑦ 

ᐱᔨᑦᑎᕋᐅᑎᐅᕙᒃᑐᓂᑦ ᐊᒃᑐᐊᔪᑦ ᓄᓇᕗᒻᒥ ᐱᓕᕆᐊᒃᓴᓄᑦ ᑭᖑᓪᓕᖕᒥᑦ ᐆᒻᒪᖅᑯᑎᑦ 

ᐊᑭᖏᓐᓂᑦ ᐆᒻᒪᖅᑯᓯᕆᓂᕐᒧᑦ ᐆᒻᒪᖅᑯᑎᓄᑦ ᐊᑭᑦᑐᕆᐊᖁᔨᓂᕐᒧᑦ ᐅᕝᕙᓘᓐᓃᑦ ᓄᓇᕗᒻᒥ 

ᐆᒻᒪᖅᑯᑎᓄᑦ ᐊᑭᑦᑐᕆᐊᖁᔨᓂᕐᒧᑦ ᖃᐅᔨᓴᐅᑎᙳᐊᑦ ᐊᑭᓕᒐᒃᓴᓄᑦ ᑐᒃᓯᕋᐅᑎᒧᑦ. 



ᒪᒃᐱᖅᑐᒐ

 
 

 

48. ᐱᑕᖃᔾᔮᙱᑦᑐᖅ ᑕᕝᕙᓂ ᐅᓂᒃᑳᓕᐊᖑᓯᒪᔪᒥ ᐃᓚᐃᓐᓈᖅᑎᑦᑎᔪᒥᑦ ᐆᒻᒪᖅᑯᑏᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᓐᓂᑦ (URRC) ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᖃᓄᐃᑦᑐᑐᐃᓐᓇᕐᓂᑦ 

ᐊᓯᖏᓐᓂᑦ ᐱᓕᕆᐊᖑᔪᓂᑦ ᑐᕌᖓᔪᓂᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ (QEC). 

 

ᑭᒡᒐᖅᑐᕐᓗᒋᑦ 
ᓄᓇᕗᒻᒥ ᐆᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔨᑦ ᑲᑎᒪᔨᖏᑦ 

 
 

 
 

ᐅᓪᓗᖓ: ᒪᐃ 17, 2023 
 

ᒫᓂᑲ ᐃᐅᓪ−ᑲᓇᔪᖅ, ᐃᒃᓯᕙᐅᑕᖅ 
ᓄᓇᕗᒻᒥ ᐆᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔨᑦ 

ᑲᑎᒪᔨᖏᑦ 

 


